
Савол. Муҳтарам 
Президент, аввало, газетамиз 
учун интервью беришга розилик 
билдирганингиз учун Сизга 
миннатдорлик изҳор этамиз.

Маълумки, кейинги беш йил 
давомида мамлакатимизда 
кенг миқёсдаги демократик 
ўзгаришлар амалга 
оширилмоқда. “Янги 
Ўзбекистон” деган тушунча 
реал воқеликка айланмоқда. 
Сиз давлат бошлиғи, ана 
шу ижтимоий-сиёсий 
жараёнларнинг ташаббускори 
ва уларнинг марказида 
турган ислоҳотчи раҳбар 
сифатида бу янгиланишларнинг 
мазмун-моҳиятини биринчи 
навбатда нималарда кўрасиз?

Жавоб. Аввало шуни айтиш 
 керакки, ўз юртида озод ва  эркин 
ҳаёт, адолатли жамият барпо этиш-

дек улкан мақсадни ўз олдига қўйган 
ҳар қандай халқ, ҳар  қандай мил-

лат оғир, машаққатли ва мураккаб 
тараққиёт йўлини босиб ўтади. 

Келажакка катта умид ва ишонч 
билан қараб, ҳамиша  сабр- матонат 
билан яшаган ўзбек халқи ҳам  
1991 йил 31 августда муқаддас 
орзусига эришди —  жонажон 
 Ватанимиз ўз давлат мустақилли-

гини қўлга киритди. 
Насиб этса, яна саноқли кун-

лардан кейин ана шу қутлуғ сана-

нинг 30 йиллигини улкан шодиёна 
 сифатида кенг нишонлаймиз. 

Ўзбекистон Республикаси Президенти Шавкат Мирзиёевнинг “Янги Ўзбекистон” газетаси 
бош муҳаррири Салим Дониёровнинг саволларига жавоблари

Бу шонли байрам олдидан 
 мамлакатимизда катта тайёргар-

лик ишлари амалга оширилмоқда. 
Жойларда кенг кўламли бунёдкор-

лик ва ободонлаштириш ишлари 
шиддат билан олиб борилмоқда. 
Жумладан, пойтахтимизга туташ 
100 гектардан ортиқ улкан ҳудуд-

да “Янги Ўзбекистон” боғи ҳамда 
бетакрор Мустақиллик мажмуа-

си жадал суръатлар билан бунёд 
этилмоқда. Насиб этса, бу йил энг 
улуғ, энг азиз байрамимизни мана 
шу янги майдонда ўтказамиз.

Ҳеч шубҳасиз, истиқлол йил-

ларида юртимизда янги давлат 
ва жамият қуриш йўлида тарихий 
ишлар амалга оширилди, мард ва 
олижаноб халқимизнинг букилмас 
иродаси ва улкан салоҳияти би-

лан катта марралар забт этилди. 
Тарихан қисқа муддатда мамла-

катимиз Конституцияси — Асосий 
қонунимиз ишлаб чиқилди ва қа-

бул қилинди. Ватанимиз суверен 
давлат сифатида жаҳон ҳамжа-

миятидан муносиб ўрин эгаллади. 
 Ўзбекистонда замонавий давлат-

чилик асослари яратилиб, конс-

титуциявий тузумга асос солинди. 
Давлат ҳокимиятининг учта муста-

қил тармоғи —  қонун чиқарувчи, 
ижро этувчи ва суд ҳокимиятлари 
қарор топди. Том маънодаги конс-

титуциявий давлат барпо этилди.
Ўзбекистон Республикасининг 

суверенитети ва давлат муста-

қиллигини, сарҳадларимиз дахл-

сизлиги, халқимизнинг тинч-

осойишта ҳаёти ҳамда миллий 
манфаатларимизни  ишонч -

ли  ҳимоя қилишга қодир бўлган 
 Қуролли Кучлар ташкил этилди. 
Миллий валютамиз — сўм жорий 
этилди ва олтин-валюта захира-

ларимиз  шакллантирилди. 
Қ а д и м и й  т а р и х и м и з ,  б о й 

 маданий меросимиз, миллий-  
диний қадриятларимиз, ўзлиги-

миз  тикланди.
Мана шундай унутилмас тари-

хий жараёнларда фаол иштирок 
этиш насиб этганидан  бахтиёрман. 

Мустақил тараққиёт бораси-

да эришган улкан ютуқлар билан 
бирга, йўлимиз айрим хато ва кам-

чиликлардан ҳам холи бўлмагани-

ни очиқ айтиш лозим. Мустабид 
тузумдан воз кечиб, демократик 
 жамият барпо этишга қаратилган 
жараёнлар, мураккаб ва таҳли-

кали даврнинг ўзи турли муаммо 
ва вазифаларни олдимизга кўн-

даланг қўйди. Уларни муваффа-

қиятли ҳал этиш учун билим ва 
тажрибамиз, ирода ва қатъияти-

миз баъзан етса, баъзида етмаган 
ҳолатлар ҳам бўлди. 

Ш у  б о и с  м а м л а к ат и м и з 
 тараққиётини янги, юксак босқичга 
 кўтариш, бунинг учун янги исло-

ҳотларни амалга ошириш объек-

тив зарурат, энг муҳим стратегик 
вазифага айланди.

Дарвоқе, “янги” деган сўзнинг 
биз учун алоҳида аҳамияти бор. 
Масалан, энг кўҳна байрамлари-

миздан бири Наврўз — Янги кун 

деб аталишини эсга олайлик. Ушбу 
қадимий  байрам билан боғлиқ қад-

рият ва анъаналар ҳаётимизга шу 
қадар сингиб кетганки, халқимиз 
асрлар давомида, буюк шоир ва 
 мутафаккир Алишер Навоий айт-

ганларидек, “Ҳар тунинг қадр  
ўлубон, ҳар кунинг бўлсин 
Наврўз!” деган эзгу тилаклар, пок 
ниятлар билан яшаб келади.

Ёки ўтган асрнинг бошларида 
юртпарвар, миллатпарвар бо-

боларимиз “жадидчилик”, яъни, 
 янгиланиш ва эркинлик, адолат ва 
тенглик, илм-маърифат ва мил-

лий ўзликни англаш ғояларини 
байроқ қилиб, кураш майдонига 
мардона чиққанларини барчамиз 
яхши биламиз. Бу улуғ зотларнинг 
мақсади — жаҳолат ва қолоқ-

лик гирдобида қолиб келаётган 
 Туркистон халқини дунёвий илм-
фан, илғор касб-ҳунарлар билан 
қуроллантириб, умумбашарий ри-

вожланиш йўлига олиб чиқишдан 
иборат эди. 

Жадидлар томонидан ташкил 
этилган янги усулдаги мактаблар, 
театр, кутубхона ва музейлар, 
 газета ва журналлар, Туркистон 
фарзандларини чет элларга ўқиш-

га юбориш мақсадида тузилган 
 хайрия жамиятлари халқимизни 
неча асрлик ғафлат уйқусидан уй-

ғотди, миллий озодлик ҳаракати 
учун беқиёс куч берди.  Афсуски, 
юртимизда большевиклар дик-

татураси ўрнатилгани, чор мус-

тамлакачилик сиёсати янгича 

шаклда   давом эттирилгани 
 маърифатпарвар  боболаримизга 
ўз мақсад-муддаоларини тўлиқ 
амалга ошириш имконини бермади. 
Лекин уларнинг эзгу орзу-ниятла-

ри халқимизнинг қон-қонида, тари-

хий хотирасида  сақланиб қолди ва 
 ҳануз яшамоқда, десак, айни ҳақи-

қатни айтган бўламиз. 
Шу маънода, бугунги кунда  

бутун халқимизнинг қалбидан 

чуқур жой олган, умуммиллий 
ҳаракатга айланиб бораётган   
“Янги  Ўзбекистон” ғояси зами-

рида ана шундай улуғ аждодла-

римиз, умуман олганда, миллий 
тарихимизда Биринчи ва Иккинчи 
уйғониш даврларига асос сол-

ган аллома боболаримизнинг 
 орзу-интилишлари ва армонлари 
ҳам мужассам, десак, адашмаган 
 бўламиз.

Инсоният тарихи шундан да-

лолат берадики, ҳар қайси халқ 
ҳаётидаги маънавий уйғониш 
жараёнлари миллий ўзликни 
англашга олиб келади ҳам-

да мамлакатнинг иқтисодий, 
 маданий тараққиётини янги бос-

қичга кўтаради. Бундай ижти-

моий ноёб ҳодиса “Ренессанс” 

—  уйғониш, қайта тикланиш, 
 юксалиш деб аталиши барча-

мизга аён.
Маълумки, бугунги Ўзбекистон 

замини қадимда икки буюк уйғо-

ниш даврига — Биринчи (маъри-

фий — IX-XII асрлар) ва Иккинчи 
(Темурийлар — XIV-XV асрлар) 
Ренессансга бешик бўлган. Бу — 
жаҳон илм-фанида ўз исботини 
топган ва тан олинган тарихий 
 ҳақиқатдир. 

Ҳозирги вақтда мамлакати-

мизда яна бир муҳим Уйғониш 
 жараёни кечмоқда. Шунинг учун 
“Янги  Ўзбекистон” ва “Учинчи  
 Ренессанс” сўзлари ҳаётимиз-

да ўзаро уйғун ва ҳамоҳанг бўлиб  
янграмоқда, халқимизни улуғ мақсад-

лар сари руҳлантирмоқда. 
Бугунги кунда Ўзбекистон  

 демократик ўзгаришлар, кенг 
имкониятлар ва амалий ишлар 
 мамлакатига айланиб бормоқда. 
Айнан мана шу жараён мен учун 
 ислоҳотларимизнинг энг катта на-

тижасидир. Чунки, мақсаднинг аниқ-

лиги — ҳаракатлар самарасини таъ-

минлайдиган энг муҳим мезондир.
Агар биз бундан беш йил олдин 

қабул қилган Ҳаракатлар страте-

гиясининг туб мазмун-моҳиятини 
мухтасар ифода этадиган бўлсак, 
ушбу ноёб ҳужжатда ўз олдимиз-

га Янги Ўзбекистонни барпо этиш 
ва Учинчи Ренессанс пойдевори-

ни яратишдек буюк вазифаларни 
 стратегик мақсад  қилиб қўйган эдик.

Таъкидлаш керакки, Янги 
 Ўзбекистонни барпо этиш — бу 
шунчаки хоҳиш-истак, субъ-
ектив ҳодиса эмас, балки туб 
тарихий асосларга эга бўлган, 
мамлакатимиздаги мавжуд сиё-
сий-ҳуқуқий, ижтимоий-иқтисо-
дий, маънавий-маърифий ва-
зиятнинг ўзи тақозо этаётган, 
халқимизнинг асрий интилиш-
ларига мос, унинг миллий ман-
фаатларига тўла жавоб беради-
ган объектив заруратдир. 

Янги Ўзбекистон — демокра-
тия, инсон ҳуқуқ ва эркинлик-
лари борасида умумэътироф 
этилган норма ва принцип-
ларга қатъий амал қилган ҳол-
да,  жаҳон  ҳамжамияти билан 
 дўстона ҳамкорлик тамойилла-
ри асосида ривожланадиган, 
 пировард мақсади халқимиз 
учун эркин, обод ва фаровон 
ҳаёт яратиб беришдан иборат 
бўлган давлатдир. 

Ўтган тарихан қисқа давр-

да ислоҳотлар туфайли эриш-

ган  натижаларимиз ҳақида узоқ 
 гапирмоқчи эмасман. Бу мавзу-

да мамлакатимиз ҳамда чет эл 
 оммавий ахборот воситалари 
 орқали нуфузли давлат ва сиёсат 
арбоблари, эксперт ва таҳлил-

чиларнинг фикрлари мунтазам 
 эълон қилиб келинмоқда.

Бундай холис баҳолар барча-

мизни қувонтиради. Айни вақтда 
шуни таъкидлашни истардимки, 
биз бу демократик ўзгаришларни 
кимларгадир ёқиш, мақтаниш, тур-

ли рейтингларга кириш учун эмас, 
аксинча, демократик жараёнлар 
ўзимизга сув билан ҳаводек  зарур 
бўлгани учун, халқимиз, авва-

ламбор, ёш авлодимизнинг бугун-

ги ҳаёти ва эртанги истиқболини 
ўйлаб, миллий манфаатларимиз 
йўлида амалга оширмоқдамиз.

Биз — Ўзбекистон фуқаролари 
жамиятимизнинг сиёсий-ҳуқуқий, 
ижтимоий-иқтисодий қиёфаси 
шиддат билан ўзгариб, ҳаёти-

мизда янгича муносабатлар, янги 
имконият ва қадриятлар шаклла-

наётганини ҳаммадан ҳам кўпроқ 
ҳис этмоқдамиз. Айниқса, “инсон 

ҳуқуқ ва эркинликлари”, “қонун 
устуворлиги”, “очиқлик ва ошко-

ралик”, “сўз эркинлиги”, “дин ва 
эътиқод эркинлиги”, “жамоатчилик 
назорати”, “гендер тенглик”, “хусу-

сий мулк дахлсизлиги”, “иқтисодий 
фаолият эркинлиги” сингари фун-

даментал демократик тушунча-

лар ва ҳаётий кўникмалар ҳозирги 
вақтда реал воқеликка айланиб 
бораётгани эътиборлидир. 

Бир ҳақиқатни очиқ тан оли-

шимиз лозим: вақт ўтиши билан 
ислоҳот жараёнлари тобора кен-

гайиб бормоқда, шиддатли замон 
олдимизга янада улкан вазифа-

ларни қўймоқда. Ҳаётнинг ўзи биз-

ни кўп нарсага ўргатмоқда. Шу са-

бабли биз доимий изланишдамиз. 
 Изланиш бор жойда ютуқлар би-

лан бирга камчилик ва нуқсонлар 
ҳам бўлиши табиийдир.

Энг асосийси, “Ҳаракатда — 
баракат” деганларидек, биз энг 
қийин босқичдан ўтдик, яъни, йў-

лимизни аниқ белгилаб, катта иш-

ларни бошладик. Энди ҳамма гап 
ислоҳотлар йўлини қатъият билан 
давом эттириш ва мантиқий яку-

нига етказишда. Бу албатта осон 
эмас, аммо биз бунга қодирмиз. 
Муҳими, кейинги йилларда бун-

дай улкан ва мураккаб вазифа-

ни амалга ошириш учун етарли 
сиёсий-ҳуқуқий, ижтимоий-иқти-

содий, ташкилий-институционал 
 замин яратилди.

ЯНГИ ªЗБЕКИСТОН ДЕМОКРАТИК ªЗГАРИШЛАР, 
КЕНГ ИМКОНИЯТЛАР ВА АМАЛИЙ ИШЛАР 

МАМЛАКАТИГА АЙЛАНМО¯ДА

Савол. Мамлакатимизда 
амалга оширилаётган 
сиёсий-ҳуқуқий, 
ижтимоий-иқтисодий, 
маънавий-маърифий ислоҳотлар 
жараёнида “Халқ давлат 
идораларига эмас, давлат 
идоралари халқимизга хизмат 
қилиши керак” деган муҳим 
конституциявий тамойилни 
жорий этишга устувор аҳамият 
берилмоқда. Бунинг сабаби 
нимада? 

Жавоб. Мен кўп йиллар давлат 
бошқарувининг энг қуйи бўғинидан 
бошлаб, ўрта ва энг юқори поғона-

гача — барча босқичларда масъул 
лавозимларда ишлаганман, Олий 
Мажлис депутати ҳам бўлганман. 
Шунинг учун ҳам эски бошқарув 
тизимининг барча нуқсон ва кам-

чиликларини, аҳолини қийнаётган 
дарду муаммоларни қуйи бўғин-

дан бошлаб, ич-ичидан, бошқа-

лардан кўпроқ биламан, деб тўлиқ 
ишонч билан айта оламан. 

Буюк Амир Темур бобомизнинг 
Шаҳрисабздаги Оқсарой қароргоҳи 
пештоқига битилган “Адолат — 
давлатнинг асоси ва раҳбарлар 
шиоридир” деган ҳикматли сўзла-

рида жуда чуқур маъно бор.
Маълумки, аждодларимиз азал-

дан “Зулм қилма, инсофли бўл, 
халқ учун адолат қўрғонини бун-
ёд эт”, деб ёш авлодга йўл-йўриқ 
кўрсатганлар. Биз ҳам суд-ҳуқуқ ти-

зимини ислоҳ этишда ана шундай 
содда ва ҳаётий талаблардан келиб 
чиқдик. Хусусан, “Судьянинг онги-
да — адолат, тилида — ҳақиқат, 
дилида — поклик бўлиши керак” 

деган ғояни илгари сурдик ва амал-

га оширишни бошладик.
Шу ўринда мамлакатимизда 

 давлат ва ҳокимият идоралари   
узоқ вақт давомида халқ ҳаётидан 
узилиб қолганини қайд этиш лозим. 

Сиёсий-ҳуқуқий нуқтаи назар-

дан давлатга “халқ хоҳиш-ирода-
сини ифода этадиган орган” деб 
таъриф берилади. Давлатни ким 
шакллантиради? Халқ ва унинг 
мухтор вакиллари. Бинобарин, 
давлат ва унинг органлари авва-

ло кимга хизмат қилиши керак? 
 Албатта, халққа, турли мансаб 
эгаларига овоз берган ва ишонч 
билдирган фуқароларга. 

Шу маънода, халқимиз давлат 
хизматидан рози бўлишга ҳар 
 томонлама ҳақли ва муносибдир. 

Ана шундай тамойиллар асоси-

га қурилган давлат ҳокимиятигина 
том маънода халқчил, демокра-

тик ҳокимият ҳисобланади. Бун-

дай давлат ва жамиятнинг сиё-

сий-ҳуқуқий, ижтимоий-иқтисодий 
ва маънавий-маърифий илдизла-

ри мустаҳкам ва бақувват бўлади. 
Шу сабабдан биз халқимизнинг 
оғирини енгил қилиш, унинг муам-

моларини вақтида ва самара-

ли ечиш, одамларимизнинг ҳаёт 
 даражаси ва сифатини яхшилаш-

ни барча ислоҳотларимизнинг 
бош мақсади этиб белгиладик.

Мен давлат раҳбари сифати-

да фаолият бошлаган 2017 йил-

га  мамлакатимизда “Халқ билан 
мулоқот ва инсон манфаатлари 
йили”, деб ном берганимиз зами-

рида ҳам айнан шундай интилиш ва 
ҳаракатларимиз мужассам эканини 
англаш қийин эмас, деб ўйлайман. 

Албатта, биз эски тизимни 
 батамом ўзгартириб, ўз олдимиз-

га қўйган мақсадга тўлиқ эришдик, 

Бошланиши 1-бетда деб айтишга ҳали эрта. Такрор 
айтаман, биз ҳар куни изланиш-

дамиз. Бу йўлда дастлабки қа-

дамларни қўймоқдамиз, холос. 
Лекин “Бу ўзгаришлар — вақ-

тинчалик кампания, ўтади-кета-

ди”, деганлар янглишади. Бу — 
 Президент ва унинг командаси 
узоқни кўзлаб юритаётган праг-
матик халқчил сиёсатнинг энг ус-

тувор йўналишларидан бири ва 
уни халқимиз билан биргаликда 
албатта охиригача олиб борамиз, 
ҳеч қачон ортга қайтмаймиз. 

Бугунги кунда биз эришган энг 
муҳим натижа ҳам аслида шу 
— демократик ислоҳотларимиз 
 ортга қайтмайдиган тус олди.

Мамлакатимизда давлат орган-

лари фаолиятида очиқлик ва ошко-

ралик тобора кенгайиб бормоқда. 
Сенатор ва депутатлар, вазир ва 
ҳокимлар, барча бўғиндаги ман-

сабдор шахслар фуқаролар билан 
юзма-юз учрашиб, уларнинг дарду 
ташвишлари билан қоғозда эмас, 
амалда жиддий шуғулланмоқда. 
Яъни, авваламбор, давлат органла-

ри халқ учун, ҳар бир фуқаро учун 
очилиб, улар билан фаол мулоқот 
олиб бормоқда.

Биз ҳаётимизда мажбурий меҳ-

нат, хусусан, болалар меҳнати, иш-

сизлик, камбағаллик, коррупция, 
аҳолини уй-жой билан таъминлаш, 
таълим ва тиббиёт билан боғлиқ 
муаммолар мавжудлигини очиқ тан 
олиб, уларни кенг жамоатчилиги-

миз билан биргаликда бартараф 
этмоқдамиз. 

Бугун одамларда адолатга, 
 ҳақиқатга ишонч пайдо бўлмоқда. 
Улар турли даражадаги раҳбар ва 
мансабдорларнинг иш фаолиятига 
холисона баҳо бермоқда, камчи-

ликларни ошкора танқид қилмоқ-

да. Миллий тараққиётимиз учун бу 
жуда муҳим аҳамиятга эга. Чунки, 
атоқли шоиримиз Эркин Воҳи-

дов айтганидек, “Яхшидир аччиқ 
 ҳақиқат, лек ширин ёлғон ёмон”. 

Бугун одамлар уйғонмоқда, 
 жамият уйғонмоқда. Маънавий уй-

ғоқ жамият — бу, ҳеч шубҳасиз, қуд-

ратли кучдир. 
Ўзингиз айтинг, атиги бир неча 

йил олдин бундай натижалар-

ни тасаввур қилиш мумкинмиди? 
Йўқ, албатта. Шунинг учун бугунги 
 Ўзбекистон — кечаги Ўзбекистон 
эмас, бугунги халқимиз ҳам кеча-
ги халқ эмас, деб айтишга барча 
асосларимиз бор. 

Айни пайтда яна 
бир ҳақиқатни 
унутмаслигимиз лозим: 
бугунги Ўзбекистон — 
бу ҳали том маънодаги, 
биз орзу қилаётган, 
интилаётган Янги 
Ўзбекистон эмас. Ҳали 
бу маррага етиш учун 
олдимизда жуда олис ва 
машаққатли йўл турибди. 
Йўлимиз шу пайтгача 
осон бўлгани йўқ, 
бундан кейин ҳам осон 
бўлмайди. Лекин биз 
дадил олдинга боришдан, 
керак бўлса, кутилмаган, 
аммо пировард натижаси 
самарали ва халқимиз 
манфаатларига 
жавоб берадиган 
ноанъанавий қарорлар 
қабул қилишдан 
чўчимаслигимиз зарур. 

Мана, сўнгги пайтда кўпги-

на масалаларда, жумладан, 
 “прописка”, хорижга чиқиш учун 
“стикер”, мажбурий меҳнат, пахта 

ва ғаллага давлат буюртмасини 
белгилаш каби эски тартиблардан 
мутлақо воз  кечиш бўйича ғоят 
муҳим қарорлар қабул қилдик. 

Содда қилиб, жайдари тил-

да айтадиган бўлсак, бу билан 
 осмон узилиб, ерга тушгани йўқ. 
Аксинча, бюрократия, вазифани 
суиистеъмол қилиш, тамагирлик 
кўринишлари камайиб, жамияти-

миз ҳаёти эркинлашди, одамлар 
енгил нафас ола бошлади. Хал-

қимиз ҳам, дунё жамоатчилиги 
ҳам бу қадамларимизни ижобий 
баҳоламоқда.

Янги Ўзбекистон — бу, 
 аввало, янгича иқтисодий му-
носабатлар, янгича иқтисодий 
дунёқараш демакдир. Шу боис 
мамлакатимиз иқтисодий тизими 
тўлиқ қайта қурилмоқда, қанча-

лик оғир бўлмасин, бозор меха-

низмларини амалда жорий этиш-

ни бошладик.
Ҳозирги вақтда электрон кар-

точкадаги пулларни банкоматлар 
орқали нақд пулга айлантириш, 
миллий валюта курсининг “қора бо-

зор”да — бир хил, банкларда эса 
бошқача бўлиши, хорижий вал ю-

таларни сотиб олиш, фуқароликка 
эга бўлиш, Ўзбекистоннинг истал-

ган ҳудудидан уй-жой ва мол-мулк 
сотиб олиш ҳамда уларни рўйхатга 
қўйиш билан боғлиқ муаммолар та-

рихда қолди. 
Ислоҳотлар аҳолининг бар-

ча қатламлари манфаатларига 
ижобий таъсир кўрсатмоқда: 
тадбиркорлар ўз бизнесини ри-

вожлантириш учун эркинлик ва ян-

ги- янги имкониятларга эга бўлмоқ-

да, деҳқон ва фермерлар, кластер 
хўжаликлари ўзлари етиштирган 
ҳосилнинг ҳақиқий эгасига айлан-

моқда. Ҳолбуки, собиқ мустабид 
тузум даврида “тепа”дан буйруқ 
бўлмаса, бир қадам босишга ҳам 
ҳаққимиз йўқ эди. Аҳвол шу да-

ражага етиб борган эдики, уйи-

мизнинг томигача пахта экдик, 
лекин косамиз оқармади. Мактаб 
болаларини ҳам пахтага ҳайда-

дик.  Севимли шоиримиз Абдулла 
 Орипов ўз даврида чуқур дард ва 
изтироб билан “Миллион эгат-
ларга сочилган ўзбек”, деб ёзга-

нидек, юз йил эгилиб пахта тердик.
Яқин-яқингача ҳар йили тах-

минан 6-7 миллион одам пахта 
теримига мажбуран сафарбар 
этиларди. Мана, уч йилдан буён 
улар бу машаққатдан қутулди. 
Қанчалик қийин бўлмасин, бу со-

ҳада биз бозор иқтисодиётининг 
синалган ва самарали усулла-

рини, жумладан, кластер тизи-

мини жорий этдик. Кластерлар 
ёрдамида гектаридан пахта бўйи-

ча — 50 центнер, ғалла бўйича  
100 центнердан ҳосил олишни 
кўзлаяпмиз ва бу марраларга ал-

батта эришамиз.
Афсуски, мамлакатимизда тез-

лик билан ҳал этиш керак бўлган 
ўткир муаммолар бошқа соҳа-

ларда ҳам йиғилиб қолган эди. 
Ҳаммаси жойида, деган кайфият 
билан уларни билиб-билмаганга, 
кўриб-кўрмаганга олиб, ғафлат 
уйқусига ботиб юравериш ҳам 
мумкин эди. Лекин бу ўзимизга, 
халқимизга, келажакка нисбатан 
хиёнат бўларди. 

Очиқ айтмоқчиман: менинг 
табиатим бундай сохта ҳаёт-
ни мутлақо қабул қилолмайди. 
Халқимиз менга ишонч бил-
дирди, ана шу юксак ишончни 
оқлаш, эл-юртимизга муносиб 
ҳаёт шароитини яратиб бериш 
— мен учун ҳаётимнинг маъно-
мазмунидир. Мен миллионлаб 

инсонларнинг тақдири учун 
масъулиятни  зиммамга олган 
эканман, ислоҳотлар борасида 
бошқача йўл тутишим, ҳамма-
сини аввалгидек қолдиришим 
асло мумкин эмас.

Такрор айтаман: олдимизда 
турган ишларнинг барчасини ўзи-

миз, ўз кучимиз билан қилиши-

миз керак, ҳеч ким четдан келиб 
биз учун биронта муаммони ҳал 
қилиб бермайди. 

Савол. Мамлакатимиз 
тараққиётининг ҳозирги 
босқичида олдимизда турган энг 
устувор вазифалар нималардан 
иборат?

Жавоб. Ўтган йил декабрь 
ойида Олий Мажлисга йўллан-

ган Мурожаатномада бу ҳақда 
 атрофлича тўхталиб ўтган эдим. 
Шу боис саволингизга қисқача 
 жавоб  бермоқчиман.

Биринчи устувор вазифа: 
 ижтимоий сиёсат мамлакатимизда 
давлат сиёсатининг энг муҳим ус-

тувор йўналишларидан бири бўлиб 
келган, ҳозир ҳам шундай ва келгу-

сида ҳам шундай бўлиб қолади.
Бугунги кунда халқ фаровонли-

гини, одамларнинг ҳаёт даражаси-

ни ҳар томонлама ошириш, бунинг 
учун янги иш ўринлари, даромад 
манбаларини яратиш, камбағаллик-

ни қисқартириш, қишлоқ ва шаҳар-

ларимизни обод қилиш иқтисодий 
стратегиямизнинг энг муҳим йўна-

лишлари ҳисобланади. 

Юртимизда ижтимоий 
муаммоларни ҳал этишнинг 
мутлақо янги ва ўзига 
хос тизими яратилди. 
Сиз, журналистлар, 
бундан албатта яхши 
хабардорсиз. Кейинги 
пайтда “темир дафтар”, 
“аёллар дафтари”, “ёшлар 
дафтари”, “маҳаллабай” 
ва “хонадонбай” ишлаш 
усуллари айнан шу 
мақсадда жорий этилмоқда. 
Шу асосда муаммога оид 
мавҳум кўрсаткичлар эмас, 
балки ёрдам ва кўмакка 
муҳтож ҳар бир оила ва 
фуқаронинг, хотин-қизлар, 
ёшларнинг муаммолари ўз 
жойида аниқ ўрганилмоқда, 
улар вақтида ва самарали 
ҳал этилмоқда. 

Кексалар, ногиронлар, оғир 
 аҳволга тушиб қолган инсонларни 
қўллаб-қувватлаш, уларга меҳр ва 
мурувват кўрсатиш каби эзгу анъа-

налар бугунги кунда янгича маъно-
мазмун, амалий ҳаракатлар билан 
бойиб, такомиллашиб бормоқда. Бу 
борада, айниқса, “Обод қишлоқ”, 
“Обод маҳалла”, “Беш муҳим та-
шаббус”, “Ҳар бир оила — тад-
биркор”, “Ёшлар — келажагимиз” 
каби дастурлар ўз ижобий натижаси-

ни бермоқда.
Биргина “Обод қишлоқ” ва 

“Обод маҳалла” дастурлари дои-

расида 2021 йилда барча шаҳар ва 
туманлардаги жами 7 минг 794 та 
қишлоқ ва маҳаллада умумий қий-

мати 20,8 триллион сўмлик қури-

лиш, таъмирлаш ва ободонлашти-

риш ишлари амалга оширилмоқда. 
Таъкидлаш керакки, миллий та-
рихимизда қишлоқ ва маҳалла-
ларимизни ободонлаштиришга 
ҳеч қачон бунчалик катта маблағ 
ажратилмаган, энг муҳими, улар-
нинг ривожига бу қадар жиддий 
эътибор берилмаган. 

Ана шундай кенг кўламли ишлар-

ни амалга ошириш учун раҳбарлар 
қулай ва шинам кабинетлардан 
 чиқиб, бевосита пастга, маҳалла 
даражасига тушиб ишламоқда. 

Ижтимоий қўллаб-қувватлаш-

нинг аниқ манзилли хусусиятга эга 
экани ҳар бир муҳтож инсонга унинг 
реал эҳтиёжини ҳисобга олган ҳол-

да ёрдам кўрсатиш имконини бер-

моқда. Бунда ушбу тоифага мансуб 
ҳеч бир инсон эътибордан четда 
қолмаслигига алоҳида  аҳамият 
 қаратмоқдамиз.

Таклиф ва ташаббуслар илга-

ригидек фақат “тепа”дан эмас, 
балки кўпроқ қуйидан бўлмоқда. 
Уларни амалга оширишда эса 
қуйи, ўрта ва юқори бўғиндаги 
давлат бошқарув идораларининг 
самарали ҳамкорлиги иш бермоқ-

да. Шу асосда жамиятимизнинг 
ижтимоий манзараси бутунлай 
ўзгармоқда, самарали бошқарув-

нинг натижадорлиги ошмоқда, 
энг муҳими, одамларнинг ҳаёт-

га, меҳнатга, ўзининг тақдири ва 
 эртанги кунга ишончи ортмоқда.

Мен бундай ўзгаришларни 
 жамият тараққиётининг энг асо-

сий сифат кўрсаткичлари, деб 
 ҳисоблайман.

Албатта, ижтимоий ҳимоя тизи-

мидаги айрим камчилик ва нуқсон-

лар сақланиб қолмоқда. Биз уларни 
босқичма-босқич бартараф этамиз, 
ушбу тизимни такомиллаштириб, 
яхши натижа берадиган, жамиятда-

ги барча соғлом кучларни шу мақ-

сад атрофида бирлаштирадиган 
даражага етказамиз.

Муҳтож фуқароларни тўғридан-
тўғри, аниқ мақсад билан моддий 
қўллаб-қувватлашга қаратилган 
тизимли чора-тадбирларни амалга 
оширишда асосий эътибор аҳоли-

нинг кам таъминланган қатламла-

рига дотация бериш эмас, балки 
уларга даромад топиш учун зарур 
шароит ва имкониятлар туғдиришга 
қаратилмоқда.

Иккинчи устувор вазифа: 
 иқтисодий тараққиёт соҳасида ўсиш 
нуқталарини аниқлаш ва уларга 
алоҳида аҳамият қаратиш, шу та-

риқа Янги Ўзбекистон иқтисодиё-

тининг рақобатбардошлигини оши-

риш муҳим роль ўйнайди. 
Масалан, биз учун ўта муҳим 

бўлган тўқимачилик тармоғи-

ни олайлик. Корхоналаримиз бу 
соҳада пахтани етиштиришдан 
бошлаб уни чуқур қайта ишлаш-

гача, якуний маҳсулот ишлаб 
чиқаришга қадар бўлган барча 
технологик жараёнларни пухта 
ўзлаштириб, экспорт ва фой-

да ҳажмини бир неча баробар 
оширган тақдирдагина мазкур 
йўналишда етакчи мамлакатлар-

нинг ишлаб чиқарувчилари билан 
 рақобатлаша олиши мумкин.

Она заминимиз бағридаги бой 
хомашё ва қазилма бойликларни 
эл-юртимиз манфаатлари йўлида 
ишлатиш мақсадида юқори сама-

рали, замонавий технологияларга 
асосланган ишлаб чиқариш қув-

ватлари барпо этилмоқда. Шу бо-

радаги саъй-ҳаракатларимиз ту-

файли кейинги йилларда Қандим 
газни қайта ишлаш комплекси, 
Тошкент металлургия заводи каби 
йирик ва ноёб объектлар ишга ту-

ширилди, Навоий кон-металлур-

гия мажмуаси ҳамда  Ўзбекистон 
металлургия комбинатининг иш-

лаб чиқариш қувватлари кенгай-

тирилди. Ана шу ишларимизнинг 
давоми сифатида яқинда етакчи 
хорижий компаниялар билан ҳам-

корликда лойиҳа қиймати 2 мил-

лиард АҚШ долларига тенг бўлган 

Олмалиқ кон-металлургия комби-

натининг янги мис бойитиш фаб-

рикаси қурилиши бошланганидан 
хабарингиз бор.

Биз иқтисодиётимизни модерни-

зация ва диверсификация қилишда 
алоҳида аҳамиятга эга бўлган ху-

сусийлаштириш жараёнида фақат 
давлат корхоналарини сотиш эмас, 
балки уларнинг рақобатдошлигини 
ошириш, иқтисодий соҳадаги мил-

лий манфаатларимизни мустаҳ-

камлашга хизмат қиладиган мут-

лақо янги ёндашувларни қўллашга 
устувор аҳамият бермоқдамиз. 
Давлат активларини сотишда шаф-

фофлик ва самарадорликни, кенг 
жамоатчилик иштирокини таъмин-

лайдиган кафолатларни яратиш ай-

ниқса ўта муҳимдир. 
Учинчи устувор вазифа: биз 

ҳозирги глобал пандемия даври-

да аҳоли соғлигини муҳофаза қи-

лиш, жумладан, тадбиркорларни 
ўз муаммолари гирдобига ташлаб 
қўймасликни асосий мақсадла-

римиздан бири сифатида кўра-

миз. Чунки ҳар бир тадбиркорлик 
тузилмаси ортида қанча-қанча 
 инсонларнинг иш ўрни, оилалар-

нинг даромади, бугунги ва эртанги 
тақдири турибди.

Янги Ўзбекистонда кичик ва ху-

сусий бизнес субъектлари сони ке-

йинги пайтда икки баробар кўпайди, 
ушбу тармоқдаги 50 фоиздан зиёд 
корхоналар фақат кейинги уч йилда 
ташкил этилган. Бу эса мамлакати-

мизда муҳим ижтимоий қатлам — 
ўрта синфнинг кучайиши учун пухта 
замин бўлмоқда. 

Шунинг учун ҳам бизнесни қўл-

лаб-қувватлаш, тадбиркорлик ва 
хусусий мулкни ҳимоя қилиш бар-

ча иқтисодий ислоҳотларнинг бош 
масаласи бўлиб қолмоқда. Тад-

биркорлар уларни қўллаб-қувват-

лаш ҳақидаги чиройли сўзларни 
кўп эшитган, энди бу гапларнинг 
амалий таъсири ва натижасини ўз 
кундалик фаолиятида ҳис этиши 
керак.

Бизнес аҳли ҳақида фақат со-

лиқларни тўлаш ва текширишлар 
пайтида эслайдиган замонлар ўтиб 
бўлди. Шу нуқтаи назардан, со-

лиқ қонунчилигини мақбуллашти-

риш борасида биз анча иш қилдик, 
 лекин ҳали олдимизда янада катта 
вазифалар турибди ва биз уларни 
албатта амалга оширамиз. 

Айрим маҳаллий ҳокимият 
 органлари томонидан тадбир-

корлар ишига аралашиш, “те-

лефон ҳуқуқи”дан фойдаланиб, 
уларга тазйиқ ўтказиш ҳолатла-

ри учраб тургани ҳам бор гап. 
Биз бундай муаммоларга узил-
кесил нуқта қўйиш устида иш-

лаяпмиз. Агар биз тадбиркор-

ларни қўллаб-қувватламасак, 
уларга шароит яратиб берма-

сак, хусусий корхоналар сони-

ни кўпайтирмасак, шаҳар ва ту-

манларнинг маҳаллий бюджети 
 ночор аҳволда қолаверади.

Барчамиз бир ҳақиқатни 
 чуқур англаб олишимиз керак: 
тадбиркорлик фаолиятини қўл-
лаб-қувватлаш — фуқаролар, 
халқимиз фаровонлигини оши-
ришнинг энг самарали йўли, 
Янги  Ўзбекистонни барпо этиш-
нинг пировард мақсадидир. 

Бу соҳадаги мавжуд камчи-

лик ва нуқсонларни ҳал этиш-

да  мамлакатимиз ҳаётини янада 
 эркинлаштириш, очиқлик ва ошко-

ралик муҳитини, жамоатчилик на-

зоратини кенгайтириш муҳим роль 
ўйнайди, деб ишонаман. 

Очиқ айтмоқчиман: менинг табиатим бундай сохта ҳаётни мутлақо қабул қилолмайди. Халқимиз менга ишонч билдирди, 
ана шу юксак ишончни оқлаш,  эл-юртимизга муносиб ҳаёт шароитини яратиб бериш — мен учун ҳаётимнинг маъно-мазмунидир. 
Мен миллионлаб инсонларнинг тақдири учун масъулиятни зиммамга олган эканман, ислоҳотлар борасида бошқача йўл тутишим, 

ҳаммасини аввалгидек қолдиришим асло мумкин эмас.

Бошланиши 1-2-бетларда

Тўртинчи устувор вазифа: 
пандемия қишлоқ хўжалигида туб 
ўзгаришлар амалга оширилаётган 
даврга тўғри келди. Бу давр озиқ-
овқат хавфсизлигини таъминлаш, 
аграр секторни замон талаблари 
асосида ривожлантириш бутун ин-

соният, жумладан, биз учун ҳам энг 
долзарб вазифага айланиб бораёт-

ганини яққол тасдиқлади.
Мамлакатимиз қишлоқ хўжалиги 

бўйича улкан салоҳиятга, қадимий 
тажриба ва бой анъаналарга эга. 
Аммо узоқ вақт мобайнида ушбу 
тармоқда бозор иқтисодиётига хос 
ёндашув ва моддий рағбатланти-

риш механизмлари жорий этилма-

ди, уни ривожлантиришга маблағ 
ва илмий инновациялар етарлича 
жалб қилинмади. Оқибатда ернинг 
мадори қуриди, тупроқ унумдорлиги 
пасайди. 

Тасаввур қилинг, мустақиллик 
даврида, яъни, кейинги 30 йил-

да Ўзбекистон аҳолиси 15 мил-

лион нафарга кўпайди. Бу ўртача 
бир мамлакат аҳолиси, демакдир. 
 Қолаверса, вақт ўтиши, ҳаёт ўзга-

риши билан одамларнинг истеъ-

мол талаби ва эҳтиёжлари ҳам 
муттасил ортиб бормоқда. Еримиз, 
сувимиз эса кўпаймаслиги табиий, 
албатта. Бундай ресурслар нафа-

қат бизда, бутун дунёда чекланган. 
Бинобарин, биз энди ақлимизни, 
интеллектуал салоҳиятимизни, 
билим ва тажрибамизни ошири-
шимиз, айнан ана шу омилларни 
иқтисодий ўсиш нуқталари ва ре-
сурс манбаларига айлантириши-
миз шарт.

Бу ниманинг ҳисобидан бўлади? 
Албатта, бунга билим ва тажриба, 
тинимсиз ўқиб-ўрганиш, изланиш, 
янгиликка интилиш, юқори техноло-

гияларни жорий этиш, ислоҳотлар-

ни самарали олиб бориш ҳисоби-

дан эришиш мумкин. 
Шу сабабли биз аграр секторни 

ялпи ва тизимли трансформация 
қилишни бошладик. Ушбу соҳани 
иқтисодиётнинг асосий драйвер-

ларидан бирига айлантириш — 
бош мақсадимиздир. Шу мақсадда  
2020-2030 йилларга мўлжаллаб 
ишлаб чиқилган Қишлоқ хўжали-
гини ривожлантириш стратегия-
сида тармоқни ривожлантириш 
борасидаги асосий вазифалар 
аниқ-равшан белгилаб қўйилди. 
Хусусан, қишлоқ хўжалиги, озиқ-
овқат сектори ва қишлоқларни яқин 
ўн йилда жадал тараққий эттириш 
режаси кўзда тутилди.

Аграр соҳада ишларни бутунлай 
янги асосда ташкил этиш орқали 
тармоқнинг самарадорлиги ва ра-

қобатдошлигини ошириш, ушбу 
йўналишда минглаб янги иш ўрин-

лари яратиш ва қишлоқ жойларда 
одамларнинг ҳаёт даражасини юк-

салтириш сари муҳим қадамлар 
 қўйилмоқда. 

Бешинчи устувор вазифа: пан-

демия даврида халқимизнинг соғ-
лиги ва ҳаётини асраш биз учун 
энг муҳим вазифа бўлиб қолмоқда. 
Шу мақсадда 2021 йил учун давлат 
бюджетида 3 триллион сўм захира 
шакллантирилди. Ушбу маблағ ҳи-

собидан тиббиёт соҳасида кўпгина 
чора-тадбирлар, жумладан, аҳо-

лини коронавирусга қарши эмлаш 
тадбирлари амалга оширилмоқда. 

Барча тиббиёт муассасаларида 
масофавий хизматларни кўпайти-

риш, поликлиника ва касалхоналар-

ни электрон иш юритишга ўтказиш, 
республика ихтисослашган тиб-

биёт марказлари ва уларнинг фи-

лиаллари ўртасида телемедицина 

 хизматини йўлга қўйиб, диагностика 
ва даволаш учун жойлардаги им-

кониятларни янада кенгайтиришга 
алоҳида эътибор қаратилмоқда. 

Тиббиётнинг бирламчи бўғини-

ни кучайтириш, айниқса, қишлоқ 
ва маҳаллаларда тиббий хизматни 
сифат жиҳатидан янги босқичга кў-

тариш чоралари кўрилмоқда. Жум-

ладан, бирламчи бўғинда умумий 
амалиёт шифокори штат бирлиги 
ўрнига оилавий шифокор ва унга 
ёрдамчи сифатида 5 нафар ўрта 
тиббиёт ходимидан иборат “тиббий 
бригадалар” ташкил этилмоқда. 

Мамлакатимизда 
хусусий тиббий 
клиникалар очишга 
кенг имкониятлар 
яратиб берилаётганига 
қарамасдан, жойларда 
гемодиализ, тиббий 
диагностика ва 
реабилитация 
хизматлари бўйича 
шифохоналар 
етишмаяпти. Шунинг 
учун давлат-хусусий 
шериклик асосидаги 
лойиҳаларни 
кўпайтириш,  
170 та туман ва шаҳар 
тиббиёт бирлашмасини 
компьютер томографлари 
билан таъминлаш, 
улардан фойдаланиш 
бўйича ходимлар 
малакасини оширишга 
қаратилган амалий 
ишлар бошланди. 

Тиббиётдаги яна бир мураккаб 
муаммо — юқори малакали кадр-

лар етишмаслигидир. Шу боис 
янги ўқув йилидан бошлаб клиник 
 ординатуранинг қабул квотаси икки 
баробар оширилади. Вилоят ҳо-

кимликлари ўз ҳудуди учун зарур 
бўлган ана шундай мутахассис-ши-

фокорларни тайёрлашга маҳаллий 
бюджетдан грантлар ажратади.

Мамлакатимизда инсон аъзола-

рини трансплантация қилиш бўйича 
қонуний асосларни ишлаб чиқишни 
бошладик. Бу борада норматив-ҳу-

қуқий базанинг мавжуд эмаслиги 
туфайли илгари, донорлик қилув-

чи шахс беморнинг яқин қариндо-

ши бўлмаса, трансплантация учун 
рухсат берилмас эди. Кўпчилик 
фуқароларимиз бундай тиббий опе-

рацияни чет элда ўтказар, хориж-

га боришга қурби етмаганлар эса 
 чорасиз аҳволда қолар эди.

Бизни энг қийнайдиган масала-

лардан бири — соғлиқни сақлаш 
соҳасидаги коррупция ҳолатлари-

дир. Ўтган йилнинг ўзида тизимда 
30 миллиард сўмдан ортиқ маблағ-
ни талон-торож қилиш ҳолатлари 
аниқланди ва айбдорлар қонуний 
жазога тортилди. Шунинг учун бу 
соҳада таъсирчан назорат тизими-

ни ўрнатишга, аввало, жамоатчилик 
назоратини кучайтиришга жиддий 
аҳамият берилмоқда. 

Аҳолининг тиббий маданияти-
ни ошириш, одамлар ўртасида 
соғлом турмуш тарзи тамойил-
ларини кенг тарғиб этиш нафақат 
тиббиёт соҳаси, балки бутун жа-
миятимиз олдидаги долзарб ва-
зифадир. Ҳар бир инсон ўз соғлиги 
ҳақида аввало ўзи ўйлаши, ғамхўр-

лик қилиши керак. Айниқса, корона-

вирус пандемияси бутун ер юзида, 
жумладан, юртимизда ҳам давом 
этаётган ҳозирги пайтда  бунинг 
 аҳамияти беқиёсдир. 

Шу боис бепарволикка, ло-

қайдликка берилишга асло ҳақ-

қимиз йўқ. Коронавирус ҳали 

ҳам ёнимизда, биз билан бирга 
яшамоқда. Шунинг учун мамла-

катимизда тегишли тиббиёт мар-

казлари, дори-дармон ва ҳимоя 
воситаларининг етарли захира-

си шакллантирилди. Ҳудудлар-

да 60 та кислород станциясини 
ишга тушириб, реанимация ва 
интенсив даволаш бўлимларини 
кислород билан узлуксиз таъ-

минлаш бўйича ишлар жадал 
олиб борилмоқда. Юртимизда 
вакцина ишлаб чиқариш бўйича 
амалий ишлар бошланди.

Республикамизда шу йил  
1 апрелдан бошлаб аҳолини коро-

навирусга қарши эмлаш жараёнла-

ри узлуксиз давом этмоқда. 
Фурсатдан фойдаланиб, хал-

қимизни ўз соғлиғига масъулият 
билан қараб, бу хавфли касал-

ликка қарши эмлаш тадбирлари-

да фаол иштирок этишга яна бир 
бор чақираман.

Олтинчи устувор вазифа: биз 
янги шароитда маънавий-маъри-

фий ишларни кучайтиришга интил-

моқдамиз. Бундай ёндашув — бу-

гунги ва келгуси ривожланишимиз 
учун мустаҳкам пойдевордир. 

Шу маънода, Янги Ўзбекистон-
ни барпо этиш — яқин ва олис 
тарихимиз, бетакрор ва ноёб ма-
даний бойликларимизни янада 
чуқур ўрганиб, уларга таяниб, 
мустақил миллий тараққиёт йў-
лимизни янги босқичда давом 
 эттириш демакдир.

Кейинги йилларда маданий-  
гуманитар йўналишда — маданият, 
кино, рақс ва тасвирий санъат со-

ҳаларини, адабиёт ва китобхонлик-

ни ривожлантириш бўйича амалга 
ошираётган ишларимиз халқимиз-

га яхши маълум, албатта. Хусусан, 
халқаро мақом анжумани, бахши-

чилик ва миллий ҳунармандчилик 
фестивалларини ташкил этгани-

миз ва юксак савияда ўтказганимиз 
Янги Ўзбекистонни дунёга кенг тар-

ғиб этишда муҳим аҳамиятга эга 
бўлди. 

Миллий тарихимизни холис ва 
ҳаққоний тадқиқ этиш учун бугунги 
кунда Ўзбекистонга оид хориждаги 
маданий бойликларни тадқиқ этиш 
маркази, Фанлар академияси қоши-

да Ўзбекистоннинг янги тарихи мар-

кази, “Ўзбекистон тарихи” телекана-

ли фаолият кўрсатмоқда. 
Ислом дини ривожи йўлида бе-

қиёс хизмат қилган буюк муҳаддис 
боболаримизнинг диний ва илмий-
маънавий меросини ўрганиш ва 
тарғиб этиш мақсадида Самарқанд-

да — Имом Бухорий, Сурхондарёда 
— Имом Термизий халқаро илмий-
тадқиқот марказлари, шунингдек, 
Тошкентда Ўзбекистон халқаро 
 ислом академияси, Имом Мотури-

дий халқаро илмий-тадқиқот марка-

зи иш олиб бормоқда.
Тошкент шаҳрида барпо этилаёт-

ган Ўзбекистондаги ислом цивили-

зацияси маркази халқимизнинг бой 
диний-маънавий меросини чуқур 
ўрганиш ва дунёга тарғиб этиш, ёш 
авлодимизни миллий ва умумбаша-

рий қадриятлар руҳида тарбиялаш-

да беқиёс ўрин тутадиган илм-маъ-

рифат марказига айланади. 
Биз ҳозирги мураккаб ва шид-

датли замонда маънавий-маъри-

фий ишларнинг ўрни ва таъсири 
тобора ортиб бораётганини ҳисобга 
олиб, бу соҳадаги фаолиятимизни 
янада кучайтиришга алоҳида аҳа-

мият бермоқдамиз. “Маънавият 
ва ижодни қўллаб-қувватлаш 
мақсадли жамғармасини ташкил 
этиш тўғрисида” ҳамда “Маъна-
вий-маърифий ишлар тизими-
ни тубдан такомиллаштириш 

 чора-тадбирлари тўғрисида” шу 
йил март ойида қабул қилинган 
Президент қарорлари айни шу со-

ҳадаги вазифаларни самарали ҳал 
этишга қаратилгандир.

Янги Ўзбекистон нуфузли хал-

қаро ва минтақавий ташкилотлар-

да барча соҳалар қатори маъна-

вий-маърифий масалаларга оид 
ташаббусларни ҳам дадил ўртага 
қўймоқда. Бу ҳақда сўз юритганда, 
мамлакатимиз томонидан Бирлаш-

ган Миллатлар Ташкилоти Бош 
Ассамблеясининг 72-сессиясида 
“Маърифат ва диний бағрикенг-
лик” резолюциясини қабул қилиш 
бўйича илгари сурилган ташаббус 
халқаро жамоатчилик томонидан 
кенг қўллаб-қувватланди. Яқинда 
мазкур резолюция қабул қилингани-

ни алоҳида таъкидлаш лозим.
Шунингдек, Туркий тилли дав-

латлар ҳамкорлик кенгашининг ви-

деоанжуман шаклида ўтган самми-

тида илм-фан, таълим, маданият 
ва санъат соҳаларини, шунингдек, 
туркий дунё бирлигини ривожлан-

тиришга улкан ҳисса қўшган атоқли 
шахсларни рағбатлантиришга қара-

тилган яна бир муҳим ташаббусимиз 
қабул қилиниб, Туркий кенгашнинг 
 Алишер Навоий номидаги  халқаро 
мукофоти таъсис этилди. Биз буни 
барча туркий халқларнинг фахру 
ифтихори бўлган ҳазрат  Алишер 
Навоий бобомизга, шундай улуғ 
зотларни тарбиялаб вояга етказган 
халқимизга бўлган юксак ҳурмат-  
эҳтиром ифодаси, деб биламиз. 

Савол. Янги Ўзбекистонни 
барпо этишда ташқи сиёсатга, 
дунёдаги олис ва яқин давлатлар 
билан дўстона ҳамкорлик 
алоқаларини ривожлантиришга 
алоҳида аҳамият берилмоқда. 
Бу борада ички ва ташқи 
сиёсатнинг ўзаро боғлиқ ва 
уйғун жиҳатлари нималарда 
намоён бўлади? 

Жавоб. Аввало, шуни таъкид-

лаш керакки, биз мамлакатимиз 
янгиланиш даврига қадам қўйган 
биринчи кунлардан бошлаб очиқ, 
прагматик ва амалий ташқи сиёсат 
юритиш, дун ёдаги барча тараққий-

парвар мамлакатлар, айниқса, қўш-

ни давлатлар билан яқин дўстлик ва 
ҳамкорлик муносабатларини мус-

таҳкамлашга устувор аҳамият қарат-

моқдамиз. Ўзбекистон ўтган даврда 
ана шу стратегик йўлга доимо содиқ 
қолиб, ўз шериклари ҳамда халқаро 
ташкилотлар олдидаги мажбурият-

ларини тўлиқ бажариб келмоқда.
Ўтган тарихан қисқа даврда юр-

тимизнинг Марказий Осиё минта-

қаси ва жаҳон миқёсидаги сиёсий 
ўрни ва нуфузи кескин ошди. Дунё-
да Янги Ўзбекистонга нисбатан 
ишонч руҳи ва мамлакатимиз би-
лан ҳамкорликка интилиш тамо-
йиллари кучайди.

Биринчи навбатда, қўшни дав-

латлар билан муносабатларимизда 
йиллар давомида йиғилиб қолган 
муаммолар ҳал этилди. Чегара-

лар очилди. Қўшни-қўшниси билан, 
ака-укаси, ота-боласи, қариндош-
қариндоши билан узилиб қолган 
алоқаларни тиклаб, бир мамлакат-

дан иккинчи давлатга эмин-эркин 
бориб кела бошлади. Виза масала-

лари ҳал этилди. Савдо-иқтисодий 
ва маданий-гуманитар алоқалари-

миз  жадал  ривожланмоқда. 
Азал-азалдан ўзаро қардош ва 

биродар бўлган мамлакатлари-

миз кўпгина минтақавий ва глобал 
масалалар, ижтимоий-иқтисодий 

 тараққиёт бўйича яқин ҳамкорликда 
ҳаракат қилишни бошлади. Жаҳон 
сиёсатшунослигида “Марказий 
Осиё руҳи” деган ибора пайдо 
бўлди.

Шу йилнинг 5-6 август кунлари 
Туркманистонда бўлиб ўтган Мар-

казий Осиё давлат раҳбарларининг 
навбатдаги Маслаҳат учрашуви бу 
жараёнга янги мазмун ва куч бағиш-

лаши билан эътиборлидир. 
Ана шу мисолларнинг ўзиёқ ички 

ва ташқи сиёсатнинг бир-бирига 
нақадар боғлиқ ва ҳамоҳанг экани-

ни кўрсатади. Энг муҳими, ички ва 
ташқи сиёсатимиздаги ана шундай 
уйғунлик халқимиз манфаатларини 
кўзлаб амалга оширилмоқда ва бу-

нинг натижасини оддий одамлар ўз 
ҳаёти ва тақдирида ҳис этмоқда.

Яна бир муҳим томони шундаки, 
Ўзбекистон бугун ўзининг узоқни 
кўзлаган сиёсати билан минтақамиз 
ва жаҳондаги сиёсий жараёнлар-

нинг фаол иштирокчисига айланди. 
Бирлашган Миллатлар Ташкилоти, 
Парламентлараро Иттифоқ, Евро-

па Иттифоқи, Европада хавфсизлик 
ва ҳамкорлик ташкилоти, Шанхай 
ҳамкорлик ташкилоти, Мустақил 
Давлатлар Ҳамдўстлиги, Ислом 
ҳамкорлик ташкилоти каби  халқаро 
ва минтақавий ташкилотлар  билан 
ҳамкорлигимиз янги босқичга 
 кўтарилди.

Мамлакатимиз Туркий тилли дав-

латлар ҳамкорлик кенгашига аъзо 
бўлди, Евроосиё иқтисодий ҳам-

корлик иттифоқи ҳузурида кузатув-

чи мақомини олди. Ўзбекистон ўз 
тарихида биринчи марта БМТнинг 
Инсон ҳуқуқлари бўйича кенгаши-

га аъзо этиб сайланди ва унинг  
2021 йил 22 февралда Женева шаҳ-

рида видеоанжуман шаклида бўлиб 
ўтган 46-сессиясида муваффақият-

ли иштирок этди. 
Ўтган йили мамлакатимиз илк 

бор Мустақил Давлатлар Ҳамдўст-

лиги ташкилотига раислик қилди ва 
пандемияга қарамасдан, МДҲ дои-

расида кўзда тутилган 60 дан зиёд 
барча халқаро тадбирлар самарали 
ўтказилди, 70 га яқин муҳим ҳуж-

жатлар қабул қилинди.
Ўзбекистон Марказий ва Жану-

бий Осиё минтақаларидаги интег-
рация ва ҳамкорлик жараёнларини 
фаоллаштиришда тобора муҳим 
роль ўйнамоқда. Шу йил 15-16 июль 
кунлари Тошкент шаҳрида “Марка-
зий ва Жанубий Осиё: минтақа-
вий боғлиқлик. Таҳдидлар ва им-
кониятлар” мавзусида ўтказилган 
халқаро конференцияда мамлака-

тимиз томонидан илгари сурил-

ган янги таклиф ва ташаббуслар 
нафақат ушбу бепоён минтақалар 
давлатларида, балки жаҳон ҳам-

жамиятида катта қизиқиш уйғотди. 
Хусусан, Марказий Осиёни Ҳинд 
океани билан боғлайдиган янги 
транспорт йўлларини барпо этиш 
масалалари ҳам муҳокама қилин-

ди. Конференция Тошкент руҳини 
яна бир карра намоён этди.

Бугунги кунда Ўзбекистон 
 Республикасининг Ташқи сиё-
сий фаолият концепцияси тако-

миллаштирилмоқда. Ушбу муҳим 
ҳужжатда ташқи сиёсатимизнинг 
устувор йўналиши бўлган Марказий 
Осиё давлатлари билан кўп асрлик 
дўстлик ва яхши қўшничилик, ст-

ратегик шериклик ва ўзаро ишонч 
руҳидаги алоқаларимизни янада 
мустаҳкамлашга алоҳида эътибор 
қаратилмоқда. Ўзбекистоннинг асо-

сий хорижий шериклари ҳисоблан-

ган Россия, Хитой, Америка Қўшма 
Штатлари, Туркия, Германия, Фран-

ция, Буюк Британия, Жанубий Ко-

рея, Япония, Ҳиндистон, Покистон, 

Бирлашган Араб Амирликлари ва 
бошқа давлатлар билан кўп қирра-

ли ва ўзаро манфаатли алоқалари 
янада кенгаймоқда.

Ўзбекистон Афғонистоннинг яқин 
қўшниси сифатида бу мамлакатда 
тезроқ тинчлик ва барқарорлик ўр-

натилишидан манфаатдордир.
М а ъ л у м к и ,  Ў з б е к и с т о н  

2021-2022 йилларда Шанхай ҳам-

корлик ташкилотига раислик қила-

ди. Ҳозирги вақтда биз бу муҳим 
сиёсий тадбирни юқори савияда 
ўтказиш учун жиддий тайёргарлик 
ишларини олиб бормоқдамиз.

Инсон ҳуқуқ ва эркинликларини 
таъминлаш, сўз ва диний эътиқод 
эркинлиги, гендер тенглик бўйича 
эришаётган ютуқларимиз нуфузли 
халқаро ташкилотлар билан ҳам-

корликда изчил мустаҳкамланиб 
бормоқда. 

Дунёнинг кўплаб мамлакатла-

ридаги юртдошларимизни қўллаб-
қувватлаш ва улар билан алоқа-

ларимизни янада мустаҳкамлаш 
мақсадида “Ватандошлар” 
 жамғармаси ташкил этилди.

Жамиятимизда 
миллатлараро 
тотувлик ва 
бағрикенглик муҳитини 
мустаҳкамлашга 
қаратилган ишларимиз 
сифат жиҳатидан янги 
босқичга кўтарилмоқда. 
Ҳар йили Халқаро 
дўстлик куни сифатида 
кенг нишонланадиган 
30 июль санаси 
Ўзбекистонда “Халқлар 
дўстлиги куни” деб эълон 
қилинди. Бу йил ушбу 
байрам мамлакатимизда 
биринчи бор кенг 
нишонланди. Буни ҳам 
ички ва ташқи сиёсат 
омиллари бирлашадиган 
муштарак ҳодиса 
сифатида қабул қилиш 
мумкин.

Бутун дунёда бўлгани каби 
 мамлакатимизда ҳам экологик 
муаммоларни ҳал этишга жиддий 
эътибор берилмоқда. Қўшни давлат-

лар ва жаҳон жамоатчилиги билан 
биргаликда Орол денгизи ҳалокати 
оқибатида юзага келган экологик 
фожиалар таъсирини юмшатишга 
қаратилган ҳаракатларни қатъий 
давом эттиряпмиз. Денгизнинг қури-

ган тубида юз минглаб гектар ўрмон 
ва бутазорлар ташкил этилмоқда, 
Оролбўйи ҳудудларида улкан қури-

лиш ва ободончилик ишлари амалга 
оширилмоқда. Бу борада Бирлаш-

ган Миллатлар Ташкилоти билан 
ҳамкорликда тузилган Оролбўйи 
минтақасида инсон хавфсиз-
лигини таъминлаш бўйича кўп 
 томонлама Траст фонди фаолияти 
муҳим роль ўйнамоқда. 

Бу ҳақда сўз юритганда, 
 Ўзбекистоннинг Оролбўйи минта-
қасини экологик инновация ва 
технологиялар ҳудуди деб эълон 
қилиш бўйича БМТ Бош Ассамблея-

сининг махсус резолюциясини қабул 
қилиш ҳақидаги муҳим ташаббуси 
2021 йил 18 май куни Ассамблея 
томонидан бир овоздан маъқуллан-

ганини қайд этиш ўринлидир. Ушбу 
резолюцияни ишлаб чиқишда АҚШ, 
Россия, Хитой, Туркия, Озарбайжон 
каби дунёдаги нуфузли давлатлар, 
жами 50 мамлакат ҳаммуаллиф си-

фатида иштирок этгани бу ташаб-

бус жаҳон ҳамжамиятида қандай 
катта қизиқиш уйғотганидан дало-

лат беради.

Биз янги шароитда маънавий-маърифий ишларни кучайтиришга интилмоқдамиз. Бундай ёндашув — бугунги ва келгуси 
ривожланишимиз учун мустаҳкам пойдевордир. Шу маънода, Янги Ўзбекистонни барпо этиш — яқин ва олис тарихимиз, бетакрор ва 

ноёб маданий бойликларимизни янада чуқур ўрганиб, уларга таяниб, мустақил миллий тараққиёт йўлимизни 
янги босқичда давом  эттириш демакдир.

ЯНГИ ªЗБЕКИСТОН ДЕМОКРАТИК ªЗГАРИШЛАР, 
КЕНГ ИМКОНИЯТЛАР ВА АМАЛИЙ ИШЛАР 

МАМЛАКАТИГА АЙЛАНМО¯ДА

Савол. Маълумки, ислоҳотлар 
самараси кўп жиҳатдан раҳбар 
кадрлар, айниқса, маҳаллий 
ҳокимларнинг билим ва 
тажрибаси, сиёсий савияси ва 
маданиятига боғлиқ. Шу маънода, 
Президентнинг жойлардаги 
вакиллари бўлган ҳокимларнинг иш 
фаолияти Сизни қониқтирадими?

Жавоб. Мен бу ҳақда ўтган йили 
Олий Мажлисга йўллаган Муро-

жаатномада ҳам алоҳида тўхталиб 
ўтган эдим. Нафақат ҳокимлар, 
балки барча бўғиндаги аксарият 
катта-кичик раҳбарларда билим ва 
тажриба, ташкилотчилик салоҳия-

ти, эл-юрт иши учун фидойилик туй-

ғусининг етишмаслиги мени қийнай-

диган энг мураккаб масаладир. 
Тўғри айтдингиз, жойларда 

 ислоҳотларнинг самарали амалга 
оширилиши биринчи навбатда ҳо-

кимларга, уларнинг билим ва таж-

рибаси, ишбилармонлик хусусият-

ларига боғлиқ. Энг муҳими, улар 
одамларнинг ишончини қозонган 
бўлиши шарт. Аҳоли жойлардаги 
раҳбарларга, уларнинг иши, хиз-

мат ва муомала маданияти, сиё-

сий, ҳуқуқий ва ахлоқий савиясига 
қараб, давлат ҳокимиятига баҳо 
беради. Лекин очиқ айтадиган 
бўлсак, ҳокимлар, умуман, қуйи 
бўғиндаги раҳбарларнинг барчаси 
ҳам эл-юрт ўртасида етарли обрў-
эътиборга эга эмас. 

Афсуски, кўпчилик раҳбарлар 
халқнинг ичига кириб, одамларнинг 
дарду ташвишлари билан яшашни 
қандайдир иккинчи даражали иш, 
деб ҳисоблайди. Шунинг учун ҳам 
улар кўп-кўп масалаларда заиф ва 
ожиз бўлиб қолмоқда. 

Аслида халқ билан мулоқот, дои-

мо инсонлар ташвиши ва муам-

моларини ўйлаб яшаш ҳар қандай 
раҳбар учун биринчи ва муқаддас 
вазифа бўлиши шарт. Раҳбарлик 
ва бошқарув маданияти, ҳаётий 
билим ва тажрибалар қаердан 
бошланади? Халқ билан бевоси-

та мулоқот қилишдан бошланади. 
Айниқса, қуйи поғонадаги раҳбар-

лар ўз дунёқарашини ўзгартириб, 
оддий фуқарога елкадош бўлиб, 
тадбиркорга дўст бўлиб ишлама-

са, биз қанчалик кўп куч ва маблағ 
сарфламайлик, фармон ва қарор-

лар қабул қилиб, шароит яратмай-

лик, жойларда ислоҳотларимиз-

нинг олдинга юриши қийин бўлади.
Яширишнинг ҳожати йўқ — жуда 

оғир, таҳликали ва шафқатсиз ра-

қобат замонида яшаяпмиз. Дунё 
шундай шиддат билан ўзгаряптики, 
кечаги сиёсий-иқтисодий таҳлил 
ва башоратлар бугунги кунга тўғри 
келмаяпти. Ўзаро қарама-қарши-

лик, “савдо урушлари”, экологик 
муаммолар кучайиб бормоқда. Ана 
шундай мураккаб шароитда эл-юрт 
билан ҳамдард, ҳамнафас бўлиб 
яшамайдиган, ҳаётнинг ўзи тақозо 
этаётган оддий ҳақиқатларни ту-

шунмайдиган мансабдорларнинг 
раҳбар сифатида келажаги йўқ. 
Уларга бирон-бир масъулиятли ва-

зифани ишониб ҳам бўлмайди. 
Бир пайтлар мен ҳам ҳоким бў-

либ ишлаганман. У вақтлардаги 
шароитни ҳозирги имкониятлар би-

лан мутлақо солиштириб бўлмай-

ди. Кўп-кўп масалаларда қўл-оёғи-

миз боғланган эди, ҳамма нарсани 
“тепа”нинг қош-қовоғига қараб ба-

жаришга тўғри келарди. Энг ёмо-

ни, қуйи бўғиндаги муаммолар бў-

йича юқори идоралардаги  салқин 
 кабинетларда ўтирган, қишлоқ ёки 

овулларда қийналиб яшаётган 
одамларнинг дарду ташвишлари-

дан бутунлай йироқ бўлган, жойлар-

да аҳвол қандай эканини тасаввур 
ҳам қилолмайдиган валломатлар 
қарор қабул қиларди.

Бугун эса ҳокимлар мустақил 
қарор қабул қилиб, мустақил иш 
олиб бориш ваколатига эга. Улар-

дан илгаригидек ҳар бир қадамини 
Тошкентда, марказий идораларда-

ги мутасаддилар билан келишиш, 
 бўлар-бўлмасга ижозат сўраш 
 талаб этилмайди. 

Ҳоким, раҳбар инсон сифатида, 
ниманидир билмаслиги ёки кўздан 
қочириши, хатога йўл қўйиши мум-

кин, буни тушунса бўлади, лекин 
у ана шу хатоларини тан олмаса, 
уларни тузатишни истамаса, ўқиб-
ўрганишга, янгича ишлашга, ўз 
билим ва тажрибасини оширишга 
интилмаса, манфаатпарастлик ва 
маишатга берилган бўлса, бу ҳолат-

ни мутлақо кечириб бўлмайди.
Менинг асосий талабим — 

одамларни тушуниш, уларнинг 
қувончу ташвишлари билан 
яшаш, ён-атрофдаги вазиятга од-
дий халқнинг кўзи билан қараш 
ва баҳо бериш, эл-улусдан ажра-
либ қолмаслик керак. Шундагина 
ҳудуд ёки тармоқни бошқариш ва 
муҳим қарорлар қабул қилишда 
аниқ самара бўлади. 

Ҳар бир раҳбарнинг фаолият 
мезони — бу халқнинг орзу-умид-
ларини ўзи учун асосий мақсад 
қилиб, уларни изчиллик билан 
рўёбга чиқаришдан иборат.

Ҳоким ва вазирларимиз, компа-

ния ва банкларимиз раҳбарлари 
орасида фаол, ишнинг кўзини би-

ладиган, чуқур фикрлайдиган янги 
авлод вакиллари етишиб келаёт-

гани мени қувонтиради. Улар халқ 
билан очиқ мулоқот қилмоқда, 
ташаббус кўрсатмоқда, юқоридан 
кўрсатма кутиб ўтирмасдан, мус-

тақил ва дадил иш олиб бормоқда. 
Афсуски, баъзи етакчи ва мута-

саддилар манманликка берилиб, 
ҳаволаниб, оёғи ердан узилганини 
билмай қолади. Бу — улар учун ҳа-

қиқий фожиа. Албатта, бундай раҳ-

барларга бизнинг сафимизда ўрин 
бўлиши мумкин эмас. Бу нафақат 
Президентнинг, айни пайтда халқи-

мизнинг, ҳаётнинг талабидир.

Савол. Сиз давлат раҳбари 
учун халқ билан тўғридан-тўғри 
мулоқотда бўлиш ўта муҳим 
аҳамиятга эга эканини доимо 
таъкидлаб келасиз. Лекин ҳаётда 
барча масалалар бўйича халқ 
билан гаплашиш, унинг фикрини 
олиш имкони борми? Сиз ана 
шундай “бўшлиқ”ни тўлдиришга 
қандай эришасиз? 

Жавоб. Мен Президент сифати-

да иш бошлаган биринчи кунларда-

ноқ ўз командамни ҳақиқий ҳолатга 
мутлақо алоқаси бўлмаган баланд-

парвоз гаплар ва “чиройли” ра-

қамларни ёқтирмаслигимни айтиб, 
қаттиқ огоҳлантирганман. 

Қанчалик аччиқ ва ноқулай бўл-
масин, мен фақат тўғри ва ҳаққо-
ний маълумотни билишни истай-
ман. Бу мен учун тўғри қарорлар 
қабул қилишга ёрдам беради.

Албатта, бу талабни ҳамма ҳам 
тушуниб етгани йўқ, ҳалиям эскича 
усулда маълумот беришга уриниш-

лар бўлиб туради. Лекин мен бун-

дай ҳолатларга йўл қўймасликка 
ҳаракат қиламан. Ана шу ҳақиқат-

ни тушунмаганларнинг кўпчилиги 
билан хайрлашдик ва бу масалада 
талаб доимо қаттиқ бўлади. 

Халқимиз, Ватанимиз манфаат-

лари, жамиятимизнинг келажаги, 
фарзандларимизнинг бахтини таъ-

минлашга қаратилган бугунги ис-

лоҳот жараёнларининг ўзи шуни 
талаб этмоқда. Бу борада бошқача 
йўл тутишга ҳаққимиз йўқ. 

Яна бир бор айтаман, раҳбар 
ва мутасадди шахслар ўртасида 
кимки ана шу ўткир талабни ту-
шунмаса, қанчалик оғир бўлма-
син, улар билан хайрлашамиз.

Менинг мамлакатимиз бўйлаб 
амалга оширадиган ҳар бир ташри-

фимдан асосий мақсад — халқ қан-

дай яшаётгани, нима билан нафас 
олаётганини билишдан иборат. Бу 
— ўта муҳим масала. Шунинг учун 
кўп ҳолларда сафар давомида йў-

налишни тўсатдан ўзгартиришимга 
тўғри келади. Бундай кутилмаган, 
ҳеч қандай протоколда қайд этил-

маган “маршрут”лар жойлардаги 
раҳбарларни бўшашмасдан, доимо 
ишчан ҳолатда туришга ўргатади, 
деб ўйлайман.

Афсуски, неча бор айтишим, 
огоҳлантиришимга қарамасдан, 
жойларда фақат менинг ташри-

фим олдидан кўча ва майдонлар-

ни тозалаш, бир кечада бинолар 
олдида “майсазор” ва “гулзор”-
лар пайдо қилиш, умуман, ҳақи-

қий ҳолатни бўяб кўрсатишдек 
хўжакўрсин ишлар давом этмоқ-

да. Кўзбўямачилик, одамларни 
қийнаш, сохта ва баландпарвоз 
гапларга ўчлик йиллар давомида 
баъзи раҳбарларнинг қон-қонига 
шу қадар сингиб кетган эканки, 
улардан қутулиш қийин бўляпти. 
Лекин қандай бўлмасин, бу каби 
иллатларга бутунлай чек қўйиши-

миз керак. Чунки бундай ҳолатлар 
ростгўй, сохта гап ва ишни умуман 
қабул қилмайдиган халқимизнинг 
асл табиатига мутлақо ётдир. 

Маҳаллий ҳокимият 
идораларининг иши 
Президент келиб кетиши 
билан тугамасдан, 
аксинча, ташрифдан 
кейин янгитдан 
бошланиши, ҳатто 
олдингидан ҳам кўпайиши 
лозим. Шундагина 
ишимизда суръат ва 
сифат бўлади, натижа 
учун ишлашга ўрганамиз. 
Илгари ҳокимлар 
ташрифдан ташрифгача 
бўлган вақт оралиғида 
бамайлихотир, таъбир 
жоиз бўлса, ялло қилиб 
юрарди, энди эса улар ўз 
олдига аниқ мақсад ва 
вазифа қўйиб, халқ билан 
маслаҳат асосида астойдил 
ишламоқда. Чунки улар 
билади: Президент келгуси 
сафар албатта ҳар бир 
масала бўйича аниқ 
натижани сўрайди. 

Биз мамлакатимиз тараққиёти-

нинг бугунги янги босқичида олди-

мизда турган долзарб вазифаларни 
тезкор ҳал қилишда вазирликлар, 
давлат қўмиталари, давлат бошқа-

рувининг бошқа органлари ва хў-

жалик бирлашмалари раҳбарлари 
ўринбосарларининг шахсий масъ-

улияти ва жавобгарлигини кучай-

тириш, вазифа ва ваколатларини 
аниқ белгилаш, шунингдек, улар-

нинг фаолияти самарадорлигини 
ошириш бўйича янги тизимни жорий 
этишга алоҳида аҳамият бермоқда-

миз. Шу мақсадда махсус қарор ҳам 
қабул қилдик. Юқорида айтиб ўтил-

ган тоифага мансуб раҳбарларнинг 
ўринбосарлари ўзларига бирик-

тирилган тармоқ ва  соҳалардаги 

 фаолиятининг  самарадорлиги 
юзасидан  Ўзбекистон Республикаси 

Президенти олдида шахсан жавоб-

гар ҳамда Вазирлар Маҳкамаси 
олдида ҳисобдор экани белгилаб 
қўйилди. Бошқача айтганда, турли 
бўғиндаги раҳбар ўринбосарлари 
ўз бошлиғининг соясида юрадиган 
вақт ўтди. Энди улар ҳам аниқ вази-

фалар учун жавоб беради. Шахсий 
масъулият ва жавобгарлик барча 
бошқарув идоралари ходимлари 
учун бош мезон бўлади.

Ҳозирги кунда одамларни қий-

наётган муаммоларни жойларда, 
маҳалланинг ўзида ҳал этишга ало-

ҳида эътибор беряпмиз. Вилоят, 
 туман ва шаҳар ҳокимлари ҳафта-

да икки кунни фуқароларни қабул 
қилишга ажратмоқда. Шунингдек, 
кунлик қабуллар ўтказиш тизими 
йўлга қўйилмоқда. 

Умуман, ҳар бир ҳокимнинг 
кабинети “Халқ қабулхонаси”га 
 айланиши лозим. Шунда ҳар қайси 
раҳбар ҳудуддаги ҳақиқий аҳволдан 
тўла хабардор бўлади, ишида унум 
ва самарага эришади. 

Албатта, бугунги кунда одамлар-

ни қандай масала ва муаммолар 
ўйлантираётгани, ташвишга солаёт-

ганини яқиндан билишда ёрдам 
берадиган очиқ манбалар, ахборот 
тармоқлари кўп. Айниқса, телевиде-

ние, матбуот, Интернет ҳаёт нафа-

сини, таъбир жоиз бўлса, ҳар бир 
соҳанинг “юрак уриши”ни аниқ-рав-

шан ҳис қилишда муҳим аҳамиятга 
эга. Шахсан ўзим оммавий ахборот 
воситалари ва ижтимоий тармоқлар-

да берилаётган янгиликлар, улар 
орқали билдирилаётган долзарб 
фикрлар, жамоатчиликнинг диққат-
эътиборини тортаётган воқеа-ҳоди-

салар билан имкон қадар бевосита 
танишиб боришга ҳаракат қиламан. 

Бир сўз билан айтганда, замона-

вий ахборот технологиялари ривож-

ланган бизнинг давримизда реал 
ҳаётдан бутунлай узилиб қолиш 
мумкин эмас. Шунга қарамасдан, 
халқ билан турли кўринишдаги, 
дейлик, бу режадаги тадбир бўла-

дими ёки маҳалла, туман, қайси-

дир муассасага кутилмаган ҳолат-

да кириб бориш орқали бўладими, 
умуман, бевосита мулоқот ҳамиша 
керак, деб ҳисоблайман. 

Фуқаролар, кенг жамоатчилик 
томонидан қизғин муҳокама қили-

наётган барча муаммолар эътибор 
қаратишни талаб этади. Уларни 
инкор қилиш мумкин ҳам эмас. Ал-

батта, жамиятдаги қонун бузилиши, 
адолатсизлик, инсон ҳуқуқларига бе-

писанд муносабат, коррупция билан 
боғлиқ ҳолатларга бепарво қараб 
бўлмайди. Тизимли тус олган ёки 
жузъий муаммо бўладими, уларнинг 
барчасига дарҳол муносабат билди-

риб, тагига етиш ва ҳал этиш зарур. 
Масалан, кейинги йилларда туб 

ислоҳотлар даврига қадам қўйган 
мамлакатимизда тараққиёт кушан-

даси бўлган иллат — коррупцияга 
қарши изчил кураш олиб борил-

моқда. Мисолларга мурожаат қи-

ладиган бўлсак, 2020 йилда турли 
даражадаги мансабдорлар томони-

дан содир этилган жиноятлар учун  
1723 шахс жиноий жавобгарликка 
тортилган. Улар томонидан етказил-

ган зарар 500 миллиард сўмни таш-

кил этган. 2021 йилнинг беш ойида 
эса 1696 нафар мансабдорга нисба-

тан жиноий иш очилган. Етказилган 
зарар 450 миллиард сўмни ташкил 
этмоқда.

Ҳеч шубҳасиз, бу моддий зарар-

лар айбдорлардан ундириб олинади. 
Коррупция балосини  жамиятимиз 
ҳаётидан йўқ қилишга қаратилган  
сиёсат келгусида ҳам қатъий  
давом эттирилади.

Савол. Юртимизда аҳоли 
учун энг долзарб ва ўткир 
ҳаётий масала бўлган замонавий 
тураржойлар, жумладан, арзон 
уй-жойлар қуришга алоҳида 
эътибор берилмоқда. Бу 
йўналишдаги ишларнинг кўлами 
истиқболда қандай бўлади?

Жавоб. Мамлакатимизда кейин-

ги йилларда замонавий уй-жойлар 
қуриш бўйича янги давр бошланди, 
деб бемалол айтиш мумкин. Бунинг 
тасдиғини сўнгги тўрт йилда аввал-

ги йилларга нисбатан 4-5 баробар 
кўп уй-жойлар барпо этилгани, бу 
йилнинг ўзида 54 минг оилани янги 
уй-жойлар билан таъминлаш бўйи-

ча кенг кўламдаги қурилиш ишлари 
олиб борилаётгани мисолида яққол 
кўриш мумкин. 

Биз ўз олдимизга қўйган эзгу 
мақсад — халқимизни рози қилиш 
йўлидаги улкан вазифалар, исло-

ҳотларимиз, қолаверса, бугунги 
ҳаётнинг ўзи замонавий уй-жойлар 
қуриш суръати ва сифатини янада 
оширишни талаб этмоқда.

Шуни алоҳида таъкидлаш 
 керакки, биз илгари уй-жой қу-

рилишига замон талабларидан 
келиб чиқиб, бундай кенг ён-

дашмаганмиз ва ҳозиргидек кенг 
кўламдаги қурилиш ишларини 
амалга  оширмаганмиз. 

Биз бу йўлда дастлабки қа-

дамларни қўйиб, катта тажриба 
орттирмоқдамиз. Барча ҳудуд-

ларимизда аҳоли учун қулай ва 
шинам, барча замонавий шароит-

ларга эга бўлган уй-жойлар барпо 
этилмоқда. Ипотека бозори ри-

вожланмоқда. Ҳаётимизга “арзон 
уй-жойлар”, “ақлли уй”, “ақлли ша-

ҳар”, “рақамли хизматлар” деган 
янги тушунча ва кўникмалар кириб 
келмоқда.

Келгусида уй-жой фондини 
шундай даражага олиб чиқиши-

миз керакки, аҳолининг барча қат-

ламлари уй-жой сотиб олиш ва бу 
борада танлаш имконига эга бўли-

ши лозим.
Албатта, бу борада турли муаммо-

лар ҳам мавжуд ва биз уларни жой-

лардаги маҳаллий бошқарув орган-

лари билан биргаликда ҳал этяпмиз. 
Мисол учун, кўпқаватли уйлар 

оралиғидаги бўш жойларда қури-

лишлар қилиш, мораторий эълон 
қилинганига қарамасдан, дарахт-

ларни кесиш, яшил ҳудудларни ка-

майтириш ҳолатлари кўпчиликни 
ранжитмоқда. Баъзи раҳбарларнинг 
бепарволиги ёки манфаатпарастли-

ги туфайли тураржой мавзеларида 
одамлар сайр қиладиган, спорт би-

лан шуғулланадиган, фарзандлари 
билан бирга тоза ҳавода дам ола-

диган очиқ жойнинг ўзи қолмаяпти. 
Албатта, биз бундай ҳолатларга 

нисбатан қатъий чоралар кўрмас-

дан туролмаймиз. Шунинг учун ҳам 
Тошкентда ва бошқа йирик шаҳар-

ларда янги қурилишларни шаҳар 
ташқарисидаги ҳудудларда амалга 
ошириш чоралари белгиланмоқда. 
Тураржой мавзелари ичида ком-

мунал инфратузилмалар — газ, 
электр энергияси, ичимлик суви ва 
канализация тармоқларини модер-

низация қилмасдан, янги бинолар 
қуриш амалиётига барҳам берилди. 

Савол.  Мамлакатимизда 
ёшларнинг ҳуқуқ ва 
манфаатларини таъминлаш, 
уларнинг таълим олиши, меҳнат 
қилиши, билим ва қобилиятини 
рўёбга чиқариши учун зарур 
шароитлар яратилмоқда. 

Юртимизда  2021  йилнинг 
“Ёшларни қўллаб-қувватлаш 
ва аҳоли саломатлигини 
мустаҳкамлаш йили”, деб 
эълон қилингани бунинг яна бир 
амалий ифодаси бўлди. Янги 
Ўзбекистонни бунёд этиш 
жараёнида ёшларнинг ўрни ва 
асосий вазифалари нималардан 
иборат, деб биласиз?

Жавоб. Ёшлар — халқимизнинг 
асосий таянчи ва суянчи. Кенг кў-

ламли ислоҳотларимизни самарали 
амалга оширишда улар ҳал қилув-

чи куч бўлиб майдонга чиқмоқда. 
 Айнан замонавий билим олган, 
 илғор касб-ҳунарларни, инновацион 
технологияларни, хорижий тиллар-

ни пухта эгаллаган ўғил-қизларимиз 
мамлакатимизни янада тараққий 
эттиришда етакчи ўрин тутади. 

Маълумки, ёшлар янгича фикр-

лашга, янги-янги ғояларни дадил 
ўртага ташлаб, уларни амалга оши-

ришга, муаммоларни ижодий ва 
ностандарт ёндашувлар асосида 
ҳал этишга мойил бўлади. Шунинг 
учун ҳозирги кунда ёш авлод вакил-

ларининг билим олиши, илм-фан, 
инновациялар, адабиёт, санъат ва 
спорт соҳасидаги истеъдод ва сало-

ҳиятини юзага чиқариши, уларнинг 
жамиятимизнинг ижтимоий-сиёсий 
ҳаётида фаол иштирок этиши учун 
барча шароитларни яратишга усту-

вор аҳамият бермоқдамиз. 
Имом Бухорий бобомиз тўплаган 

муборак ҳадислардан бирида: “Ёш-
ликда ўрганилган илм тошга ўйил-
ган нақш кабидир”, деб айтилади.

Буюк алломаларимиз ана шундай 
ҳикматларга амал қилиб, илм-фан 
соҳасида буюк кашфиётларни амал-

га оширганлари ва умумбашарий та-

факкур ривожига беқиёс ҳисса қўш-

ганлари тарихдан яхши маълум.
Ана шундай қутлуғ анъаналар-

ни давом эттириб, юртимизда янги 
хоразмийлар, фарғонийлар, беру-

нийлар, ибн синолар, мирзо улуғ-
беклар, навоийларни тарбиялаб 
етказиш — нафақат вазифамиз, 
балки тарих ва келажак олдидаги 
муқаддас бурчимиздир.

Биз бу йўлда катта ишларни 
бошладик. Мамлакатимизда юқори 
билим ва малакага эга бўлган, ра-

қобатдош кадрлар тайёрлаш мақ-

садида олийгоҳлар сони 141 тага 
етказилди, 26 та хорижий олий 
таълим муассасасининг филиал-

лари очилди. Ҳолбуки, 2016 йилда 
республикамиздаги олийгоҳларнинг 
сони 77 та эди. Қисқа муддатда бу 
борада қарийб икки баробар ўсишга 
эришганимиз, ҳеч шубҳасиз, ёшла-

римиз, бутун жамиятимизнинг ин-

теллектуал салоҳиятини ошириш, 
замонавий билим, касб-ҳунарлар-

га янада яқинлаштириш йўлидаги 
 ҳаракатларимиз натижасидир.

К е й и н г и  б е ш  й и л д а  о л и й 
 таълимга қабул квотаси 3 баро-

бар оширилиб, жорий йилда  
182 минг нафар ёшлар учун тала-
ба бўлиш имконияти яратилди. 
Бу — умумий қамров 28 фоизга 
етди, деганидир. Ўзингиз қиёслаб 
кўринг, 4 йил аввал бу рақам атиги 
9 фоизни ташкил этарди. Бу бора-

да давлат грантлари 21 мингтадан 
47 мингтага кўпайтирилгани, ўтган 
йилги тажрибамизни янги босқич-

га кўтариб, эҳтиёжманд оилаларга 
мансуб 2 минг нафар қизларга бу 
йил олийгоҳларга кириш учун ало-

ҳида грантлар ажратилгани ёшла-

римиз келажагини таъминлашга 
қаратилган амалий эътиборимиз 
намунасидир.

5

Бошланиши 1-2-3-бетларда

Сиёсат

Менинг асосий талабим — одамларни тушуниш, уларнинг қувончу ташвишлари билан яшаш, ён-атрофдаги вазиятга 
оддий халқнинг кўзи билан қараш ва баҳо бериш, эл-улусдан ажралиб қолмаслик керак. Шундагина ҳудуд ёки тармоқни бошқариш 

ва муҳим қарорлар қабул қилишда аниқ самара бўлади. Ҳар бир раҳбарнинг фаолият мезони — бу халқнинг орзу-умидларини ўзи учун 
асосий мақсад қилиб, уларни изчиллик билан рўёбга чиқаришдан иборат.

ЯНГИ ªЗБЕКИСТОН ДЕМОКРАТИК ªЗГАРИШЛАР, 
КЕНГ ИМКОНИЯТЛАР ВА АМАЛИЙ ИШЛАР 

МАМЛАКАТИГА АЙЛАНМО¯ДА
Барчамизга ризқ-насиба берган, оқ ювиб, оқ тараб вояга етказган эл-юртимиз олдида 

биз ҳамиша қарздормиз. Азиз ва ардоқли халқимизнинг розилигига эришиш — биз учун энг буюк саодатдир. 
Чунки халқ биздан рози бўлса, Яратган ҳам рози бўлади.

Биз 2030 йилга қадар мактаб, 
лицей ва коллеж  битирувчила-
рини олий таълим билан қам-
раб олиш даражасини 50 фоизга 
 етказишни режа қилганмиз ва 
бунга албатта эришамиз.

Бу йил Тошкент шаҳрида энг 
юксак халқаро талабларга жавоб 
берадиган “Янги Ўзбекистон” 
 университети ташкил этилди. Ушбу 
университет мамлакатимиздаги бар-

ча олий ўқув юртлари учун намуна 
бўлади. Энг билимли ва истеъдодли 
ёшларимиз шу ерда ўқийди. 

Биз узлуксиз миллий таълим-тар-

бия тизимининг барча босқичларини 
уйғун ва мутаносиб ривожланти-

ришга алоҳида эътибор бермоқда-

миз. Охирги тўрт йилда болалари-
мизни мактабгача таълим билан 
қамраб олиш даражаси илгариги 
27,7 фоиздан 2 баробар ортиб, 
60 фоизга етгани, боғчалар сони 
эса 3 марта кўпайиб, 14 мингдан 
ошгани ана шундай ислоҳотлари-
миз натижасидир.

Ҳозирги вақтда юртимизда “Янги 
Ўзбекистон мактаб остонасидан 
бошланади” деган ғоя асосида 
мактаб таълими тизимида ҳам кат-

та ўзгаришлар амалга оширилмоқ-

да. Тошкент шаҳрида ва ҳудудлари-

мизда Президент мактаблари, ижод 
ва ихтисослашган мактаблар сони 
кўпайиб бормоқда. 

“Беш муҳим ташаббус” дасту-

ри, “Баркамол авлод” марказлари 
доирасида ёшларнинг бўш вақтини 
мазмунли ўтказиш учун бу йилнинг 
ўзида 36 мингта қўшимча тўгарак 
ташкил этилиб, 874 мингга яқин 
бола уларга жалб этилди. Шунинг-
дек, таълим муассасалари, кутуб-

хона ва ўқув марказларига қарийб 
100 мингта санъат ва спорт инвен-

тарлари, компьютерлар, 600 мингга 
яқин китоб етказиб берилди.

Айниқса, навқирон ўғил-қизла-

римизнинг тадбиркорлик соҳасида-

ги ғоя ва ташаббусларини рўёбга 
 чиқариш, уларни иш ва даромад 
манбаи билан таъминлашга дав-

лат миқ ёсида катта аҳамият бе-

рилмоқда. Ана шундай эътибор ту-

файли сўнгги тўрт йилда 30 ёшгача 
бўлган тадбиркорлар сони 5 баро-

бар кўпайиб, 500 мингдан ошгани, 
ҳеч шубҳасиз, ушбу соҳа ривожида 
муҳим роль ўйнамоқда. Бу йилнинг 
ўзида 92 мингдан зиёд ёшларнинг 
тадбиркорлик лойиҳалари учун   
2 триллион 300 миллиард сўм 
 имтиёзли  кредитлар ажратилгани 
бундай ёшларимиз сафини янада 
кенгайтиришга хизмат қилади.

Маҳаллаларда ташкил этилаёт-

ган касб-ҳунарга ўқитиш курсла-

рида минглаб ўғил-қизларимиз 
меҳнат бозорида талаб юқори 
бўлган замонавий касб-ҳунарлар-

ни эгалламоқда.
Бу йилдан бошлаб, ҳар бир ту-

маннинг имконияти ва ривожланиш 
йўналишидан келиб чиқиб, қишлоқ-

ларда ёшларга 10 сотихдан 1  гек-

таргача ер майдонлари ажратиш 
бошланди. Натижада қишлоқда 
яшаётган 230 мингдан ортиқ ёшга 
61 минг гектар ер майдони ажратиб 
берилди. Шунингдек, ғалладан бў-

шаган ерлардан яна 75 минг гекта-

ри 170 минг нафар ёшларга такро-

рий экинлар экиш учун ажратилди.
Ёшлар ўртасида камбағаллик-

ни камайтириш, уларни ўзини 
ўзи банд қилишга рағбатланти-

ришда “Ёшлар дафтари”, ёшлар 
дастурлари доирасида амалга 
оширилаётган ишларимиз муҳим 
аҳамиятга эга бўлмоқда. Шу йил-

нинг 8 ойи мобайнида “Ёшлар 

дафтари”га киритилган 430 минг 
нафар йигит-қизнинг муаммола-

рини ҳал этиш учун 300 миллиард 
сўм маблағ йўналтирилди. Жумла-

дан, “Темир дафтар”даги оилалар 
фарзандлари бўлган 2 мингдан 
зиёд талабанинг контракт пуллари 
тўлаб берилди.

Бу йилдан бошлаб иш берувчи-

ларга уларнинг 25 ёшдан ошмаган 
ишчи-ходимлари учун ҳисоблан-

ган ижтимоий солиқ миқдорини 
бюджетдан тўлиқ қайтариб бериш 
тартиби жорий қилинди. Натижа-

да жорий йилнинг иккинчи ярмида  
170 миллиард сўм, келгуси йил-

да эса 500 миллиард сўм маблағ  
240 минг нафар ёшни ишга қабул 
қилган тадбиркорлар ихтиёрида 
қолади. 

Талаба ёшларни қўллаб-қувват-

лашга қаратилган янги тизим асоси-

да ётоқхона билан таъминланмаган 
62 минг нафар ўғил-қизларимизга 
ойлик ижара тўловининг 50 фоизи 
бюджетдан тўлаб берилди. 

Албатта, бу борадаги ишларимиз 
нафақат изчил давом эттирилмоқ-

да, балки янада юқори босқичга кў-

тарилмоқда. Шу мақсадда 2021 йил 
13 июлда қабул қилинган “Ёшлар-
ни ҳар томонлама қўллаб-қувват-
лаш ва уларнинг ижтимоий фаол-
лигини оширишга оид қўшимча 
чора-тадбирлар тўғрисида”ги 

фармон бу фикрни тасдиқлайди. 
Мазкур ҳужжатда мамлакатимиз 

ёшлари учун қўшимча 30 дан ортиқ 
янги имтиёз ва имкониятлар яра-

тиш кўзда тутилган. Ана шундай 
имкониятлардан фақат биттаси ҳа-

қида фикр юритмоқчиман. “Темир 
дафтар”га киритилган оилаларнинг 
олийгоҳларда таълим олаётган фар-

зандларининг 2021-2022 ўқув йи-

лидаги контракт пули биринчи ўқув 
йили учун Давлат бюджети ҳисоби-

дан тўлаб берилади. Бундай имко-

ниятдан юртимиз бўйича 4 мингдан 
зиёд оилалар фарзандлари фой-

даланади. Бунинг учун бюджетдан  
29,2 миллиард сўм ажратилади.

Юртимизда ота-онасидан ажра-

ган, меҳрга муҳтож болаларни қўл-

лаб-қувватлаш, уларнинг таълим-
тарбия олиши, иш жойи ва уйига эга 
бўлиши, жамиятда муносиб ўрин 
топиши, “Меҳрибонлик уйлари”, 
махсус мактаб-интернатлар ва 
 “Болалар шаҳарчаси”нинг моддий-
техник базаси, кадрлар салоҳияти-

ни мустаҳкамлашга жиддий эъти-

бор берилмоқда.
Айниқса, “Меҳрибонлик уйлари”-

даги болаларни оилага яқин муҳит-

да тарбиялаш, билимли, касб-ҳу-

нарли ва маънавиятли, ватанпарвар 
инсонлар этиб вояга етказиш — ҳам-

мамизнинг муқаддас бурчимиз. Шу-

ларнинг барчасини ҳисобга олиб, 
“Меҳрибонлик уйлари” ва махсус 
мактаб-интернатларда таълим-тар-

бия самарадорлигини ошириш бўйи-

ча янги тизимни жорий этмоқдамиз. 
Ана шундай ўқув-тарбия муас-

сасалари тарбияланувчиларининг 
муаммоларини ўрганиш ҳамда ҳал 
этиш, уларнинг орзу-истакларини 
рўёбга чиқариш бўйича янги тизим 
— “Меҳр дафтари” жорий этил-

моқда. Шунингдек, етим ва ота-она 
қарамоғидан маҳрум бўлган бола-

ларни уй-жой билан таъминлаш 
тартиби белгиланди. Унга кўра, 
ўзига бириктирилган уй-жойга эга 
бўлмаган ва тураржойга муҳтож 
сифатида ҳисобда турган ана шун-

дай болаларга улар 18 ёшга тўлган 
йили умумий майдони 25 квадрат 
метрдан кам бўлмаган 1 хонали, 
вояга етган болалар ўртасида никоҳ 
тузилган ҳолатларда эса 50 квад-

рат метрдан кам бўлмаган 2 хонали 
квартиралар ажратилади.

Ўйлайманки, 
инсонпарварлик руҳи 
билан йўғрилган 
бундай ислоҳотларимиз 
буюк Алишер Навоий 
бобомизнинг битта кўнгли 
ўксик одамни хурсанд 
қилиш — Каъбани обод 
этиш билан баробар, 
деган теран маъноли 
сўзларига, меҳр-оқибат, 
саховат ва олижаноблик 
каби фазилатларни 
доимо қадрлаб, улуғлаб 
яшайдиган халқимизнинг 
орзу-интилишларига 
ҳар томонлама уйғун ва 
ҳамоҳангдир.

Мен юртимизнинг қайси ҳудуди, 
шаҳар ва қишлоғида бўлмайин, 
албатта у ердаги ёшлар билан уч-

рашаман. Очиқ ва самимий суҳ-

батларда уларнинг соғлиги, ўқиши, 
орзу-интилишлари, қишлоғи ёки 
маҳалласидаги шарт-шароитлар 
билан қизиқаман. 

Биласизми, дунёдаги давлат-

лар, халқларнинг ривожланиш да-

ражасини кўрсатадиган мезонлар, 
параметрлар кўп. Лекин мен учун 
шу борадаги энг муҳим мезон — бу 
ёшларимизнинг бахти, камолидир. 

Янги Ўзбекистоннинг нафаси, 
суръати ва шиддатини аввало 
азиз ўғил-қизларимизнинг азму 
шижоати, дадил фикр ва таклиф-
ларида, эришаётган дастлабки 
ютуқларида кўраман.

Яқинда 30 июнь — Ёшлар куни-
да навқирон авлодимиз вакиллари 
билан яна бир бор учрашиб, улар-

нинг турли соҳалардаги изланиш-

ларини кўриб жуда хурсанд бўлдим. 
Ишончим комилки, фарзандла-

ри доимо изланиш ва интилишда 
бўлган, юксак марраларни кўзлаб, 
олдинга қараб интиладиган халқ ва 
давлат ўз олдига қўйган мақсадлар-

га албатта етади. Чунки бундай ҳа-

ракатлар эртага қудратли тўлқинга 
айланиб, ҳаётимизни бугун кечаги-

дан, эртага бугунгидан яхши ва обод 
қилиш, онгу тафаккуримизни юксал-

тиришга олиб келади. 

Савол. Мамлакатимизда 
кейинги йилларда инсон ҳуқуқ 
ва эркинликларини таъминлаш 
борасида эришилаётган 
ютуқлар ҳақида сўз борганда, 
хотин-қизларнинг ўқиши, билим 
олиши, меҳнат қилиши, уларнинг 
соғлигини сақлаш, истеъдод ва 
қобилиятини рўёбга чиқариш, 
оналик ва болаликни ҳимоя қилиш, 
гендер тенглик бўйича амалга 
оширилаётган кенг кўламли 
ишлар биринчи навбатда тилга 
олинмоқда. Бунинг сабаби 
нимада?

Жавоб. Бунинг сабаби оддий, 
 албатта. Чунки дунёдаги ҳар қандай 
халқ, давлат ва жамиятнинг тарақ-

қиёт ва маданият даражаси аввало 
уларнинг хотин-қизларга бўлган му-

носабати билан белгиланади. 
Аёл бор экан, оила деган 

 муқаддас қўрғон, фарзанд деган 
бебаҳо неъмат бор. Аёлларимиз 
бахтли бўлса албатта оиламиз, 
жамиятимиз ҳам бахтли бўлади. 

Хотин-қизлар барча соҳа ва 
тармоқларда эркаклар билан тенг 
ҳуқуққа эга бўлиб, юксак ҳурмат-
эҳтиромда яшаган мамлакатда 
албатта тинчлик ва ҳамжиҳатлик, 
ўсиш ва юксалиш бўлади.

Шунинг учун ҳам биз учун буюк 
Она тимсоли бўлган аёл зотини 

халқимиз азал-азалдан улуғлаб, 
эъзозлайди. 

Одамзотга асрлар давомида 
меҳр туйғусини сингдириб, уни 
гўзаллик, вафо ва садоқат, ва-

танпарварлик руҳида тарбиялаб 
келаётган азиз ва мукаррам зот 
ҳам оналаримиздир.

Бу ҳаётда нимага, қандай ютуқ 
ва натижаларга эришган бўлсак, 
уларнинг барчаси мунис ва меҳ-

рибон оналаримиз туфайлидир. 
Шунинг учун биз хотин-қизлари-

миз олдида доимо қарздорлик 
ҳисси билан яшаймиз. Уларга ҳар 
қанча меҳр ва эътибор кўрсатсак, 
арзийди.

Юртимиз аҳолисининг қарийб 
ярмини ташкил этадиган муҳтара-

ма оналар, опа-сингилларимизнинг 
қонуний ҳуқуқ ва манфаатларини 
таъминлаш, хотин-қизларнинг жа-

миятдаги ўрни ва нуфузини оши-

риш борасида давлат сиёсатини 
олиб боришда биз айнан ана шун-

дай қадриятларга таянамиз. 
Кейинги йилларда бу муҳим ма-

саланинг амалий ижросига қара-

тилган 24 та ҳужжат, жумладан, 
2 та қонун, Президентнинг 6 та 
фармон ва қарори, Вазирлар Маҳ-

камасининг 16 та қарори қабул 
қилингани опа-сингилларимизга 
бўлган юксак эътибор ва ғамхўр-

лик ифодасидир. 
Ҳурматли аёлларимиз ҳаё-

тимизнинг барча соҳа ва тар-

моқларида фаол иштирок этиб, 
Янги Ўзбекистонни барпо этиш-

га беқиёс ҳисса қўшмоқдалар. 
Уларнинг орасида депутат ва 
сенаторлар, вазир ва ҳокимлар, 
академиклар, профессорлар, 
Ўзбекистон Қаҳрамонлари, Халқ 
ўқитувчилари, Халқ шоирлари, 
Халқ артистлари борлигини бар-

чамиз яхши биламиз.
Бугунги кунда мамлакатимизда 

Гендер тенгликни таъминлаш бўйи-

ча комиссия, Олий Мажлис Сенати-

нинг Хотин-қизлар ва гендер тенглик 
масалалари қўмитаси, Республика 
Хотин-қизлар жамоатчилик кенгаши 
каби тузилмалар опа-сингиллари-

мизнинг манфаатларини ҳимоя қи-

лишда муҳим роль ўйнамоқда.
Мамлакатимизда хотин-қизлар-

ни иш ўринлари, уй-жой билан 
таъминлаш, уларга тиббий хиз-

мат кўрсатиш сифатини яхшилаш 
масалаларига алоҳида эътибор 
берилмоқда. Бу борада аёллар-

ни касб-ҳунарларга қайта ўқитиш 
марказлари жорий этилгани, арзон 
уй-жойлар дастури амалга ошири-

лаётгани муҳим аҳамиятга эгадир. 
Ҳар йили оғир турмуш шароитида 
яшаётган аёлларнинг уй-жой бў-

йича бошланғич бадаллари дав-

лат бюджети ҳисобидан тўлаб 
 берилмоқда.

Жамият ҳаётида фаол иштирок 
этаётган, турли соҳаларда ибратли 
натижаларга эришаётган, соғлом 
ва баркамол авлодни тарбиялаш-

га муносиб ҳисса қўшаётган опа-
сингилларимиз 8 март — Халқаро 
хотин-қизлар байрами, Мустақил-

лик куни, турли касб байрамлари 
муносабати билан давлатимизнинг 
юксак мукофотлари, шунингдек, 
“Мўътабар аёл” кўкрак нишони 

билан тақдирланмоқда.
Зулфия номидаги давлат муко-

фоти билан тақдирланган қизлар-

нинг сони 367 нафарга етгани ҳам 
ана шундай ишларимиз қаторига 
киради.

Суҳбатимиз бошида айтилга-

нидек, “Аёллар дафтари” тизими 
асосида хотин-қизлар ўртаси-

да камбағаллик ва ишсизликни 
тугатиш бўйича изчил иш олиб 
 борилмоқда.

Савол. Юртимизда 
хонадонларимизнинг файзу 
фариштаси бўлган кекса 
авлод вакиллари, муҳтарам 
фахрийларимизга алоҳида меҳр ва 
ғамхўрлик кўрсатиб келинмоқда. 
Бу борадаги амалий ишларнинг 
келгуси ривожи ҳақида ҳам 
фикрингизни билмоқчи эдик.

Жавоб. Мен ҳар доим бугунги  
тинч-осойишта, эркин ва фаро-

вон ҳаётимиз ҳақида ўйлаганимда,  
бундай ёруғ кунларга етиб келишда 
қанча-қанча авлод вакиллари, ота- 
боболаримиз тинимсиз меҳнат қилган-

лари, ўз бошига тушган барча синов ва 
машаққатларни сабр-матонат билан 
енгиб ўтганларини чуқур миннатдор-

лик билан эслайман. Улар ўзлари қий-

налиб бўлса ҳам бизни шундай тинч 
ва дориломон кунларга етказганлари 
— бу ҳеч нарса билан ўлчаб, баҳолаб 
бўлмайдиган улкан жасорат, фидойи-

лик ва қаҳрамонликдир. 
Шунинг учун бундай мард ва оли-

жаноб аждодларимиздан ўтганла-

рининг хотирасини улуғлаб, ҳами-

ша чуқур ҳурмат-эҳтиром билан ёд 
этиш, бугун орамизда яшаб келаёт-

ган муҳтарам нуронийларимизни 
ҳар томонлама ардоқлаш — муқад-

дас бурчимиздир. 
Энг муҳими, бундай савобли иш-

ларимиз ёшларимиз учун ҳам тар-

бия ва ибрат мактабига айланади. 
Албатта, сиз, журналистларга 

яхши маълум — юртимизда кекса 
авлод вакилларини қўллаб-қувват-

лаш, уларнинг мазмунли умр ке-

чириши учун зарур шароитларни 
яратиш борасида катта ишлар қи-

линмоқда. Хусусан, пенсия ва нафа-

қаларни расмийлаштириш, уларни 
ўз вақтида тўлаш, турли ижтимоий 
хизматлардан фойдаланиш билан 
боғлиқ қийинчилик ва муаммолар 
бартараф этилди. Жамиятимиз ҳаё-

тида фаол иштирок этиб келаётган 
отахон ва онахонларимиз “Нуроний” 
жамғармаси томонидан моддий ва 
маънавий рағбатлантирилмоқда. 

Кекса авлод вакилларининг 
 саломатлигини асраш, уларга 
 республикамиздаги турли санато-

рий ва дам олиш уйларига имтиёзли 
йўлланмалар бериш, байрам кунла-

рида уларни алоҳида қутлаб-табрик-
лаш, доимий иззат-ҳурмат кўрсатиш 
эзгу анъанага айланиб бормоқда. 

Такрор айтаман, ўз вақтида бор 
куч-ғайрати, билим ва салоҳиятини 
Ватанимиз равнақи, халқимиз фа-

ровонлиги учун бағишлаган бундай 
табаррук инсонлар олдида биз бир 
умр қарздормиз. Муҳтарам нуроний-

ларимизнинг ҳаётини янада файзли 
қилиш, улар ўзларининг бой тажри-

баси, фойдали маслаҳатлари билан 
ижтимоий ҳаётимизда, айниқса, Янги 
Ўзбекистон ёшларини тарбиялашда 
янада фаол иштирок этишлари учун 
қўшимча имкониятлар яратамиз. 

Бу масалаларга алоҳида урғу 
 бериб гапираётганим албатта 
 бежиз эмас. Биз Янги Ўзбекистонни 
барпо этиш жараёнида халқимиз-

ни рози қилишни ўз олдимизга улуғ 
мақсад қилиб қўйган эканмиз, буни 
жамиятимизнинг ҳар бир аъзоси ўз 
ҳаётида сезиши, ҳис этиши биз учун 
ғоят муҳимдир.

Ҳозирги кунда мамлакатимизнинг 
барча ҳудудларида уч авлод ва-

киллари ўртасида самимий учра-

шувлар ўтказилаётгани, уларда 
муҳтарам нуронийларимиз ҳам  
фаол иштирок этиб, ўзларининг меҳ-

нат ва ҳаёт тажрибаси, бугунги тинч 
ва ёруғ кунларнинг  қадр-қиммати 
ва аҳамияти ҳақида билдираёт-

ган фикрлари  ёшларимиз учун    

чинакам тарбия мактаби бўлиб 
 хизмат  қилмоқда.

Савол. Энг улуғ ва энг азиз 
айём — Мустақиллик байрамимиз 
арафасида газетамиз 
саҳифаларида турли касб эгалари 
бўлган юртдошларимизнинг эзгу 
тилаклари бериб борилмоқда. 
Сиз Ватанимиз мустақилликка 
эришган биринчи кунлардан 
бошлаб мамлакатимизда 
янги давлат ва жамият 
қуриш жараёнларида фаол 
иштирок этиб келган атоқли 
раҳбар, бугунги кунда эса Янги 
Ўзбекистонни барпо этиш 
концепциясининг ташаббускори 
ва уни амалга ошириш йўлидан 
бутун халқимизни дадил олдинга 
бошлаб бораётган миллий 
етакчи, Президент сифатида 
ушбу байрам муносабати билан 
халқимизга қандай тилаклар 
билдирган бўлардингиз?

Жавоб. Албатта, мамлакатимиз 
мустақиллигининг 30 йиллиги му-

носабати билан биз барча соҳа ва 
тармоқлар бўйича тараққиётимиз 
якунларини чуқур сарҳисоб қилиб, 
келгуси режаларимизни янада аниқ 
белгилаб оламиз. Айниқса, юрти-

миздаги ҳар бир инсоннинг ҳуқуқ ва 
эркинликлари ҳамда қонуний ман-

фаатларини таъминлаш, халқимиз-

нинг янада эркин ва фаровон яша-

шига эришиш биз учун бундан буён 
ҳам бош мақсад бўлиб қолади.

М е н  у ч у н  Ў з б е к и с т о н 
 Республикаси Президенти сифа-

тидаги фаолиятимнинг маъно-маз-

мунини ташкил этадиган энг улуғ 
мақсад — халқимизнинг тинч ва 
осойишта, эркин ва фаровон ҳаёт 
ҳақидаги орзу-умидларини рўёбга 
чиқариш йўлида сидқидилдан фидо-

корона хизмат қилишдан иборатдир.
Барчамизга ризқ-насиба берган, 

оқ ювиб, оқ тараб вояга етказган 
эл-юртимиз олдида биз ҳамиша 
қарздормиз. Азиз ва ардоқли хал-
қимизнинг розилигига эришиш —  
биз учун энг буюк саодатдир.  
Чунки халқ биздан рози бўлса, 
Яратган ҳам рози бўлади.

Неча-неча аждодларимиз орзу-
ният қилиб ўтган мана шундай буюк 
ишларни амалга ошириш бугун биз-

га насиб этган экан, бу ўзлигини анг-
лаган ҳар бир ватандошимиз учун 
чинакам бахт ва шараф эмасми? 

Ишончим комил, биз жонажон 
Ватанимизга бўлган чексиз меҳ-
римиз ва садоқатимизни муқад-
дас байроқ қилиб, бор билим ва 
тажрибамиз, ақл-заковатимизни 
ишга солиб, ягона халқ, ягона 
миллат бўлиб, кўзлаган эзгу мақ-
садларимизга албатта етамиз. 

Янги Ўзбекистон жаҳон май-
донида кучли салоҳият, муно-
сиб обрў-эътиборга эга бўлган, 
ҳар томонлама обод ва фаровон  
мамлакатга айланади.

Мен бунга нафақат ишонаман, 
балки шу йўлда бор билим ва таж-

рибамни, куч-ғайратимни сафарбар 
этишга ҳамиша тайёрман. Барча юрт-

дошларимизни ана шундай улуғ саф-

да — Янги Ўзбекистон бунёдкорлари 
қаторида бўлишга даъват этаман. 

Бугунги имкониятдан фойда-

ланиб, кўпмиллатли халқимизни 
яқинлашиб келаётган Мустақил-

лик байрами билан чин қалбимдан 
 табриклайман. Ҳар бир  хонадон, ҳар 
бир ватандошимизга тинчлик-хотир-

жамлик, файзу барака, бахту саодат 
доимо ёр бўлишини тилайман. 

Бошланиши 1-2-3-4-бетларда

Сиёсат

Ўзбекистон Республикаси Президенти сайловини 
ўтказиш бўйича округ сайлов комиссиялари аъзолигига 
номзодлар Қорақалпоғистон Республикаси Жўқорғи 
Кенгесининг, халқ депутатлари вилоятлар ва Тошкент 
шаҳар Кенгашларининг мажлисларида муҳокама 
қилинади ҳамда Марказий сайлов комиссияси 
томонидан тасдиқлаш учун тавсия этилади.

Пировардида, сўнгги йилларда жа-
мият ва давлат ҳаётида муҳим воқеа 
ҳисобланган сайловлар жараёнлари-
да ҳам бошқа соҳаларда бўлгани каби 
халқ вакилларининг роли ортиб бор-
моқда.

2019 йилда сайлов соҳасидаги 
тарқоқ ҳолда бўлган барча қонун ҳуж-
жатлари нормаларини ўзида бир-
лаштирган Сайлов кодекси қабул 
қилинди. Кодексда Ўзбекистон Респуб
ликаси Президенти, Олий Мажлис Қо-
нунчилик палатаси депутатлари, Сенат 
аъзолари ҳамда маҳаллий Кенгашлар 
депутатлари сайловларига тайёргарлик 
кўриш ва уларни ўтказиш билан боғлиқ 
муносабатлар тартибга солинган. 

Шунингдек, кодекс билан маҳаллий 
Кенгашларга ҳам бир қатор ваколатлар 
берилди. Марказий сайлов комиссия-
си аъзолари маҳаллий Кенгашларнинг 
тавсиясига кўра, Қонунчилик палатаси 
ҳамда Сенат томонидан сайланиши, 
қолаверса, Ўзбекистон Республикаси 
Президенти сайловини ва Қонунчилик 
палатаси депутатлари сайловини ўт-
казиш бўйича округ ва участка сайлов 
комиссиялари аъзолигига номзодлар 
маҳаллий Кенгашлар томонидан тав-
сия этилиши шулар жумласидандир.

Яқинда бўлиб ўтган Ўзбекистон Рес
публикаси Олий Мажлиси Сенатининг 
ялпи мажлисида халқ депутатлари 
маҳаллий Кенгашлари намунавий рег
ламенти ва уларнинг доимий комис-
сиялари тўғрисидаги низомлар янги 
таҳрирда қабул қилинди. Ушбу ҳуж-
жатларнинг қабул қилинишидан мақ-
сад — кейинги йилларда маҳаллий 
Кенгашлар фаолияти такомиллашуви 
жараёнларида маҳаллий Кенгаш сес-
сияларини ташкил қилишда замонавий 
ёндашув ва халқчил қарорлар қабул қи-
лишга ҳар томонлама кўмаклашишдир.

Марказий сайлов комиссияси томо-
нидан 23 июль куни эълон қилинган 
Ўзбекистон Республикаси Президенти 
сайлови кампанияси жараёнларида 
ҳам маҳаллий Кенгашлар айни шу ва-
колатларга кўра, округ ва участка сай-
лов комиссиялари таркибига номзод-
ларни тавсия қилиш ҳақида қарорлар 
қабул қилади.

Бунда участка сайлов комиссияси 
аъзолигига номзодлар фуқароларнинг 

САЙЛОВНИ АДОЛАТЛИ ªТКАЗИШДА МА²АЛЛИЙ КЕНГАШЛАР 
ДЕПУТАТЛАРИДАН ²АЛОЛЛИК ВА ФАОЛЛИК ТАЛАБ ЭТИЛАДИ

Толибжон  МАДУМАРОВ,
Олий  Мажлис  Сенати аъзоси,
Баҳодир ЮНУСОВ,
Марказий сайлов комиссияси 
аъзоси

 УчАСТкА САйлОВ 
кОМиССияСи АъзОлАРиНи 
шАкллАНТиРишДА 
САйлОВгА ТАйёРгАРлик 
кўРиш ВА УНи 
ўТкАзиш БОРАСиДА 
иш ТАжРиБАСигА эгА, 
АҳОли ўРТАСиДА ОБРў-
эъТиБОР қОзОНгАН 
фУқАРОлАРДАН, жАМОАТ 
ВА НОДАВлАТ НОТижОРАТ 
ТАшкилОТлАРи 
ВАкиллАРиДАН, ҳУқУқий 
БилиМ ВА МАлАкАгА 
эгА шАхСлАР, яъНи 
ЮРиСкОНСУльТлАР, 
АДВОкАТлАРДАН, хОРижий 
ТиллАРНи БилАДигАН 
МУТАхАССиСлАР 
зАхиРАлАРиДАН 
фОйДАлАНиш ТАВСия 
эТилгАН.

Мамлакатимизда демократик ислоҳотлар чуқурлашуви фуқароларнинг давлат 
бошқарувида бевосита ёки ўзлари сайлаган вакиллари орқали муҳим  

ижтимоий-сиёсий, ижтимоий-иқтисодий ва маънавий-маърифий соҳалардаги 
қарорларни қабул қилиш жараёнлари такомиллашувига хизмат қилмоқда.

Ўзбек халқи оғир жудоликка учради. 
Машҳур диний уламо, атоқли жамоат 

арбоби, Ўзбекистон мусулмонлари идо-
раси раиси, муфтий Усмонхон Темир-
хон ўғли Алимов шу йил 15 август куни 
71 ёшида вафот этди.

У.Алимов 1950 йил 1 январда 
 Самарқанд вилояти Иштихон тумани-
да туғилди. 19821983 йилларда Бухо-
ро шаҳридаги Мир Араб мадрасасида, 
19831987 йилларда Тошкент ислом 
институтида, 19891990 йилларда 
 Марокаш давлатининг Қаравиййин уни-
верситетида таҳсил олди.

У муқаддас динимиз асосларини, 
араб ва форс тилларини чуқур эгаллаб, 
19802006 йилларда Самарқанд вилоя-
ти Пайариқ туманидаги Имом Бухорий 

£збекистон мусулмонлари идораси раиси, 
муфтий усмонхон алимов

ПРЕЗИДЕНТ МУФТИЙ 
ОИЛАСИГА ТАЪЗИЯ 

БИЛДИРДИ

Президент Шавкат Мирзиёев 
таъзияли хонадонга ташриф бую-
риб, марҳумнинг оила аъзоларига 
ҳамдардлик билдирди.

Усмонхон Алимов 1950 йил 1 ян-
варда Самарқанд вилояти Иштихон 
туманида туғилган. Бухоро шаҳрида-
ги Мир Араб мадрасасида, Тошкент 
ислом институтида, Марокаш давла-
тининг Қаравиййин университетида 
таҳсил олиб, ислом дини асослари-
ни, араб ва форс тилларини чуқур 
ўрганган.

У 19802006 йилларда  Самарқанд 
вилояти Пайариқ туманидаги Имом 
Бухорий масжидида имом ноиби, 
имомхатиб вазифаларида ишлаган. 
20002006 йилларда Самарқанд ви-
лояти бош имомхатиби бўлган.

Усмонхон Алимов 2006 йил-
дан буён Ўзбекистон мусул-
монлари идораси раиси, муф-
тий сифатида фаолият юритиб 
келаётган эди. Бой билим ва 

тажрибасини эзгу амалларга 
сафарбар этди.

Давлатимиз раҳбарининг ташри-
фи, ҳамдардлик сўзлари оғир жудо-
ликка учраган кўнгилларга таскин 
бўлди. 

Марҳумнинг ҳақига дуо қилинди.
Президентимиз муфтийнинг эзгу 

ишларини ёдга олди.
— Ҳаммамиз учун катта йўқо-

тиш бўлди. Улуғ инсон эдилар. Би-
лими, меҳнатсеварлиги, камтарин-
лиги билан элимизда обрў топган 
эдилар. Бу бало бутун дунёга азоб 
олиб келди, қанча йўқотишлар 
бўлаяпти. Қўлимиздан келган ҳам-
ма ҳаракатни қилдик. Лекин Аллоҳ-
нинг иродаси экан. Илоҳим, жой-
лари жаннатда бўлсин. У кишини 
яхши ном билан эслаб, ишларини 
давом эттириб, руҳларини шод қи-
лайлик, — деди Шавкат Мирзиёев.

ўзА

Халқимиз оғир жудоликка учради.  
Ўзбекистон мусулмонлари идораси раиси, 
муфтий Усмонхон Алимов 15 август куни 

хасталик туфайли вафот этди.

масжидида имом ноиби, имомхатиб 
вазифаларида самарали фаолият олиб 
борди. Буюк аждодимиз Имом Бухорий 
абадий ором топган табаррук зиёрат-
гоҳда олиб борилган кенг кўламли қури-
лишободонлаштириш ишларида юксак 
ташкилотчилик ва ташаббускорлик қо-
билиятларини намоён этди.

Усмонхон домла ўзини “Имом Бу-
хорийнинг ходими” деб ҳисоблар ва 
бундай шарафли ном билан доимо 
фахрланар эди. У муҳаддислар султо-
ни бўлмиш буюк бобомизнинг ҳаёти ва 
ижоди тўғрисида юртимизда биринчи-
лардан бўлиб “Имом Бухорий баракоти” 
асарини ёзган етук уламо эди.

20002006 йилларда Самарқанд ви-
лояти бош имомхатиби лавозимида 
сидқидилдан меҳнат қилиб, катта би-
лим ва ҳаётий тажрибасини эзгу амал-
ларга сафарбар этди.

У.Алимов 2006 йили Ўзбекистон му-
сулмонлари идораси раиси, муфтий 
лавозимига сайланди. Ўтган давр мо-
байнида у республикамизда ижтимоий 
маънавий, диниймаърифий муҳит 
барқарорлигини таъминлаш, динимиз-
нинг инсонпарварлик моҳиятини асраш 
ва кенг тарғиб этиш, ёш авлодни мил-
лий қадриятларга ҳурмат ва бағрикенг
лик руҳида тарбиялаш, соҳада мала-
кали мутахассислар тайёрлаш ишига 
беқиёс ҳисса қўшди.

Ўзбекистон мусулмонлари идораси-
да сўнгги йилларда амалга оширилган 
диний соҳадаги ислоҳотлар, хусусан, 

янги мадраса ва масжидларнинг очи-
лиши, Қуръон ўқитиш курсларининг 
ташкил қилиниши, Қуръони каримнинг 
араб ва ўзбек тилларида чоп этилиши, 
идора қошида ахборот марказининг 
ташкил этилиши, “Вақф” хайрия жамо-
ат фондининг фаолиятини йўлга қўйиш, 
мусулмон мамлакатлари ва хорижий 
ҳамкорлар билан муносабатларнинг 
мустаҳкамланиши каби хайрли ишлар-
да муфтий ҳазратнинг хизматлари кат-
та бўлди.

Усмонхон Алимов юртимиз мусул-
монларининг ҳурматэҳтиромига са-
зовор бўлиш билан бирга, нафақат 
Марказий Осиёда, балки мусулмон дун
ёсида юксак обрўэътибор қозонган ул-
кан илм ва маърифат соҳиби сифатида 
эътироф этилган зот эди.

У 2012 йилда Ислом олами уюшмаси 
таъсис мажлисининг аъзоси ҳамда Бу-
тундунё уламолар кенгаши аъзоси этиб 
сайланди. Сўнгги йилларда Иордания
нинг Исломий стратегик тадқиқотлар 
маркази томонидан эълон қилинадиган 
“Жаҳоннинг энг нуфузли 500 мусулмо-
ни” рўйхатидан муносиб ўрин эгаллади.

У.Алимов исломнинг барча илмлари 
соҳасида тан олинган беназир олим 
эди. Унга Ўзбекистон халқаро ислом 
академиясининг фахрий доктори унво-
ни берилган эди. Муфтий ҳазратнинг 
қаламига мансуб “Тафсири Ирфон” 

асари Қуръони карим маъноларини она 
тилимизда маҳорат билан акс эттирган 
муҳташам китобдир.

Олимнинг “Имом Бухорий — муҳад-
дислар султони”, “Ҳазрати Имом”, 
“Ёшлар — келажагимиз”, “Расулуллоҳ-
нинг муборак васиятлари”, “Оилада 
фарзанд тарбияси” каби ўнлаб китобла-
ри, юздан зиёд илмийоммабоп мақола-
лари элюртимиз ўртасида маълум ва 
машҳур бўлди.

У.Алимов ҳамиша одамлар билан 
бирга, халқнинг дарду қувончига ше-
рик бўлиб яшади. Аҳолининг маъри-
фий саводхонлигини ошириш мақса-
дида “Сўраган эдингиз” деган махсус 
рукн ташкил қилиб, жамоатчиликни қи-
зиқтирган кўплаб баҳсли масалаларга 
йиллар давомида жавоб ва ечим топиб 
берди.

У.Алимов давлатимиз ва халқи-
миз олдидаги унутилмас хизматлари, 
 жамиятимизда бағрикенглик ва динлар
аро тотувлик муҳитининг мустаҳкамла-
нишига қўшган муносиб ҳиссаси учун 
“Элюрт ҳурмати” ордени билан тақдир-
ланган эди.

Халқимизнинг ажойиб фарзанди, 
машҳур уламо, атоқли жамоат арбоби, 
ёшларнинг меҳрибон устози, камтарин 
ва самимий инсон Усмонхон Алимов-
нинг ёрқин хотираси қалбларимизда 
 ҳамиша сақланиб қолади.

ўзини ўзи бошқариш органлари,  жамоат 
бирлашмалари, корхоналар, муассаса-
лар ва ташкилотлар томонидан таклиф 
этилиб, улар халқ депутатлари туман, 
шаҳар Кенгашлари мажлисларида 
муҳокама қилинади ҳамда тегишли 
округ сайлов комиссиясига тасдиқлаш 
учун тавсия этилади.

Ўзбекистон Республикаси 
Президенти сайловини 
ўтказиш бўйича округ 
сайлов комиссиялари 
аъзолигига номзодлар 
Қорақалпоғистон 
Республикаси Жўқорғи 
Кенгесининг, халқ 
депутатлари вилоятлар 
ва Тошкент шаҳар 
Кенгашларининг 
мажлисларида 
муҳокама қилинади 
ҳамда Марказий сайлов 
комиссияси томонидан 
тасдиқлаш учун тавсия 
этилади.

Мамлакатимиз сайлов қонунчилиги-
га кўра, сайлов комиссияларининг тар-
кибини депутатлар томонидан тавсия 
этилиши сайлов комиссияларини де-
мократик асосларда ташкил этишнинг 
яққол ифодасидир.

Сайлов кодексига мувофиқ  Ўзбекис
тон Республикаси Президенти сайло-
вини ўтказувчи округ сайлов комиссия
лари сайловга етмиш кун қолганида 
тузилади.

Ушбу масалани маҳаллий Кенгаш 
томонидан муҳокама қилишга тай-
ёрлаш учун тегишли тармоқлар му-
тахассислари ҳамда экспертларини 
жалб этган ҳолда ишчи гуруҳ ташкил 
этиш мумкин. Ишчи гуруҳ масала-
ни тайёрлаш вақтида сайловчилар, 
ҳокимликнинг тегишли бўлимлари, 
бошқармалари ва бошқа таркибий 
бўлинмалари, шунингдек, ҳудуддаги 
корхоналар, ташкилотлар, муассаса-
лар, нодавлат нотижорат ташкилотла-
ри, фуқароларнинг ўзини ўзи бошқа-
риш органлари фикрмулоҳазаларини 
инобатга олади. 

Янги регламентга асосан ушбу ма-
сала сессия муҳокамасига киритила-
ётганда дастлабки тарзда тегишли 
доимий комиссиялар томонидан кўриб 
чиқилади. Улар томонидан тайёрлан-
ган қарор лойиҳалари ва кун тартиби 
бўйича бошқа ҳужжатлар маҳаллий 
Кенгаш раҳбарига ҳамда Кенгаш коти-
бияти мудирига берилади.

Сессияда Сенат аъзолари, Қонун-
чилик палатаси депутатлари, шунинг
дек, ҳудуддаги давлат органлари, кор-
хоналар, ташкилотлар, муассасалар, 
нодавлат нотижорат ташкилотлари, 
фуқароларнинг ўзини ўзи бошқариш ор-
ганлари, оммавий ахборот воситалари-
нинг таклиф этилган вакиллари ҳамда 
бошқа шахслар иштирок этиши мумкин.

Сессияда қарорлар очиқ овоз бе-
риш йўли билан қабул қилинади. Зарур 
ҳолларда маҳаллий Кенгаш қарорига 
асосан яширин овоз бериш ўтказилиши 
мумкин. Қабул қилинган қарорлар ра-
ислик қилувчи томонидан имзоланган 
вақтдан эътиборан, агар ҳужжатнинг 
ўзида бошқача тартиб назарда тутил-
ган бўлмаса, кучга киради. Сессияда 
қабул қилинган қарор оммавий ахборот 
воситаларида эълон қилинади, маҳал-
лий Кенгашнинг расмий вебсайтига 
жойлаштирилади.

Округ сайлов комиссияси аъзолари 
жамоатчиликнинг обрўэътиборли ва-
киллари орасидан тасдиқланади. 

Округ сайлов комиссияси Марказий 
сайлов комиссияси томонидан сайлов-
га камида етмиш кун қолганида комис-
сия раиси, раис ўринбосари, котиби ва 
олтисаккиз нафар комиссия аъзоси-
дан иборат таркибда тузилар эди. Шу 
йил 31 май куни қабул қилинган қонун 
билан Сайлов кодексига киритилган ўз-
гартишларга мувофиқ округ сайлов ко-

миссияси таркиби умумий миқдори 11 
нафардан 21 нафаргача бўлиши мум-
кинлиги белгиланди. 

Бунинг боиси айрим ҳудудларда 
мингдан ортиқ сайлов участкалари 
тузилиши, сўнгра участка сайлов ко-
миссиялари фаолияти йўлга қўйилиши 
ўзўзидан битта округ сайлов комис-
сияси учун иш юритишда сезиларли 
даражада мураккабликлар келтириб 
чиқаради. Шу сабабли округ сайлов 
комиссияси таркибини 21 нафаргача 
кўпайтириш зарурлиги ҳақида мил-
лий экспертлар томонидан берилган 
таклиф қонун билан мустаҳкамланди.

Округ сайлов комиссиялари шахсий 
таркиби — унинг раиси, раис ўринбоса-
ри, котиби ва комиссия аъзолари, шу-
нингдек, уларнинг иш жойи кўрсатилган 
ҳолда Марказий сайлов комиссияси-
нинг расмий вебсайтида ҳамда омма-
вий ахборот воситаларида сайловга 

камида етмиш кун қолганида эълон 
 қилинади.

Сайлов кодексининг 25моддасига 
мувофиқ бошқа сайлов комиссиялари 
аъзолари, сиёсий партиялар аъзола-
ри, вилоят, туман ва шаҳар ҳокимлари, 
прокуратура органлари, судларнинг 
мансабдор шахслари, номзодларнинг 
яқин қариндошлари ва ишончли вакил-
лари, шунингдек, номзодларга бевоси-
та бўйсунувчи шахслар сайлов комис-
сияси аъзоси бўлиши мумкин эмас.

Кодекснинг 21, 23 ва 25моддала-
рида халқ депутатлари вилоят, туман, 
шаҳар Кенгашлари, фуқароларнинг 
ўзини ўзи бошқариш органлари, сайлов 
комиссиялари, жамоат бирлашмала-
ри, корхона, муассаса ва ташкилотлар 

учун участка сайлов комиссиялари 
 аъзолигига номзодларни тавсия этиш 
механизмлари аниқ кўрсатилган.

Сайлов кодексига мувофиқ сайлов 
комиссияси аъзоларига қўйиладиган 
талаблардан бири сифатида участка 
сайлов комиссияси аъзоларининг яр-
мидан кўпи битта ташкилотдан тавсия 
этилиши мумкин эмаслиги белгилан-
ган. Ушбу қоидани рўёбга чиқариш учун 
ҳудудлардаги имкониятларни ўрганиш 
амалий аҳамиятга эга. 

Хусусан, участка сайлов комиссияси 
аъзоларини шакллантиришда сайловга 
тайёргарлик кўриш ва уни ўтказиш бо-
расида иш тажрибасига эга, аҳоли ўр-
тасида обрўэътибор қозонган фуқаро-
лардан, жамоат ва нодавлат нотижорат 
ташкилотлари вакилларидан, ҳуқуқий 
билим ва малакага эга шахслар, яъни 
юрисконсультлар, адвокатлардан, хо-
рижий тилларни биладиган мутахас-
сислар захираларидан фойдаланиш 
тавсия этилган.

Шу билан биргаликда бўлажак сай-
ловларда Сайловчиларнинг ягона 
электрон рўйхатидан фойдаланили-
шини ҳисобга оладиган бўлсак, сайлов 
жараёнини бошқариш ахборот тизими 
ва Сайловчиларнинг ягона электрон 
рўйхати компьютер дастурлари билан 
ишлаш учун ҳар бир округ ва участка 
сайлов комиссияси таркибида ахборот 
коммуникация технологиялари соҳала-
рида билим ва амалий кўникмага эга 
камида икки нафар шахс аъзо бўлиши 
мақсадга мувофиқ.

Халқ депутатлари туман, шаҳар Кен-
гашлари участка сайлов комиссияси 
аъзолигига номзодларни ўзларининг 
сессияларида муҳокама қилади.

Халқ депутатлари туман, шаҳар Кен-
гашлари сайловга камида 50 кун қол-
ганида халқ депутатлари туман, шаҳар 
Кенгашларида кўриб чиқади ва Ўзбекис
тон Республикаси Президенти сайлови-
ни ўтказувчи округ сайлов комиссияла-
рига тасдиқлаш учун тақдим этади.

Округ ва участка сайлов комиссия-
си аъзоларининг комиссия таркибидан 
чиқиб кетган деб топиш учун қуйидаги 
асослар бўлиши керак: 

— комиссия аъзосининг ўз аризаси-
га ёки уни комиссия аъзоси этиб тас-
диқлаган органнинг қарорига кўра ёки 
бошқа сайлов комиссияси таркибига 
сайланганда; 

— сиёсий партияга аъзо бўлганда;
— вилоят, туман, шаҳар ҳокими этиб 

тайинланганда; 
— прокуратура ёки судга масъул 

 лавозимга тайинланганда; 
— комиссия аъзосининг яқин қарин-

дошлари ёки комиссия аъзоси бевоси-
та буйсунувчи шахслар депутатликка 
номзод ёхуд номзоднинг ишончли ва-
кили этиб рўйхатга олинганда депутат-
ликка номзод ёхуд номзоднинг ишон-
чли вакили этиб рўйхатга олинганда 
комиссия таркибидан чиқиб кетган, деб 
ҳисобланади.

Юқоридагилардан кўриниб ту-
рибдики, жорий йилдаги Ўзбекистон 
 Республикаси Президенти сайловини 
ўтказишда халқ депутатлари маҳаллий 
Кенгашларнинг тутган ўрни беқиёс.

Қолаверса, сайловни адолатли ва 
ҳаққоний ташкил этиш ва ўтказишда 
маҳаллий Кенгашлар депутатлари-
дан фидойилик, ҳалоллик, ва албатта, 
 фаоллик талаб этилади.

ш. МиРзиёеВ, Т. НОРБОеВА, Н. иСМОилОВ,
А. АРипОВ, ш. МиНОВАРОВ, С.ТУРДиеВ, С.ТОшБОеВ

Нигора ТУРСУНҚУЛОВА, 
Токио Олимпиадаси иштирокчиси:
—  Спорт аллақачон ҳаётимнинг бир қисмига айланиб улгур-

ган. Болалигимдан спортга қизиқдим, машғулотларда тоблан-
дим. Устозлар меҳнати ва маслаҳати туфайли шу кунларга 
етиб келдим. Спорт инсонга сабр бардош ҳамда чидамлилик-
ни ўргатади. Орзулар, мақсадлар — барчасига эришишимда 
спортнинг ҳиссаси бор. Токио Олимпиадасида байроқдор си-
фатида чиқишим ана шу орзуларимнинг ушалиши бўлди.

Гарчи Олимпиада совриндори бўлмасамда, бизга кўрса-
тилган эҳтиромдан қалбим тоғдек юксалди. Бу юртда ҳеч бир 
спортчи эътибордан четда эмас.

Никоҳ оқшомимизда тақдим этилган яна бир қувончли ха-
бар ва кутилмаган совға ёдимизда бир умр гўзал хотира си-
фатида сақланади. Ўша куни бизга Президентимиз номидан 
табрик ҳамда совғалар тақдим қилинди. Тўй тўйга, қувончлар 
қувончларга уланди. Отаоналаримизнинг юзидаги фахрни 
бир кўрсангиз эди!

Иккаламиз ҳам оддий оилада туғилиб улғайдик. Қизиқи-
шимиз туфайли спорт билан шуғулландик. Бугунгидек юксак 
эътибор эса, кўнглимизни хушнуд этди, бошимиз кўкка етди. 
Яхши ниятлар билан янги ҳаётга қўйган қадамларимиз қувон-
чу хушхабарларга тўла бўлди. Биз давлатимиз раҳбари ҳамда 
халқимиз билдирган ишончни, албатта, оқлаймиз.

“янги  ўзбекистон”  мухбири
Башорат  ЮНУСОВА  ёзиб  олди

янги ³аёт остонасидаги ёшларга бахтли ³аёт,
куч-¿удрат манбаи бºлди

Инсон ҳаётида шундай кунлар 
бўладики, ўзини тўла-тўкис бахтиёр ҳис 
қилади. Яшаётганига, унга берилган 
имкониятларга шукрона келтиради...
Айни кунларда Токио Олимпиадасининг 
икки иштирокчиси  — эркин курашчи 
 Бекзод  Абдураҳмонов ҳамда таэквондочи 
Нигора  Турсунқулова, қолаверса, уларнинг 
ота-оналари ҳамда яқинлари кўнглидан 
ана шундай ўйлар кечаётган бўлса, не 
ажаб. Сабаби, сўнгги кунларда уларнинг 
ҳаётида қувонарли ўзгаришлар юз берди. 
Энг қувонарлиси, 14 август куни бу икки 
ёшнинг никоҳ тўйи бўлиб ўтди. Шу куни 
уларга Президентимизнинг табриги ва 
совғалари тақдим этилгани эса, спортчи 
ёшларга янги ҳаёт остонасида зўр қувонч 
бағишлади.

Бекзод  АБДУРАҲМОНОВ, 
Ўзбекистон Республикасида хиз-

мат кўрсатган спортчи, Токио Олим-
пиадаси бронза медали соҳиби:

— Турли халқаро мусобақа ва тур-
нирларда иштирок этиб келаман. Та-
биийки, бу муваффақиятлар ўзўзидан 
бўлмади. Мамлакатимизда спортга 
қаратилган эътибор, спортчилар учун 
яратилаётган қулай шароит ва кенг 
имкониятлар бунга сабаб, десам асло 
муболаға эмас. 

Олимпиадагача, мусобақа жара-
ёнларида ҳам саломатлигимиздан 
тортиб руҳиятимизгача малакали му-
тахассислар эътиборида бўлдик. Дав-
латимиз раҳбарининг  ғамхўрлигини 
ҳис қилдик. 

ХХХII ёзги Олимпия ўйинларига 
тайёргарлик кўрар эканман, ўз ол-
димга мамлакатимиз мустақиллиги-
нинг 30 йиллигига, албатта, медаль 
совға қиламан, деб ният қилдим. 
Мусобақа жараёнида халқимизнинг 
меҳри, Президентимизнинг ишончи 
катта куч ва руҳ берди.

Олимпиададан қайтгач, барча 

спортчиларга юксак эҳтиром кўр-
сатилди.  Аэропорт ва пойтахтимиз 
кўчалари бизни кутиб олишга чиққан 
истараси иссиқ, қалби қайноқ одам-
лар билан гавжум бўлди. 

Президентимиз Токио Олимпиа-
дасида иштирок этган спортчилар, 
уларнинг мураббийлари, отаоналари 
билан учрашиб, барчамизни муносиб 
тақдирлади, муваффақиятли иштирок 
этган спортчилар ва мураббийларни 
давлатимизнинг фахрий унвонлари, 
орден ва медаллар билан мукофот-
лади. Уларнинг орасида мен ҳам бор 
эдим. “Ўзбекистон Республикасида 
хизмат кўрсатган спортчи” фахрий ун-
вони мен учун катта эътироф.

Япониядан қайтгач, никоҳ тўйи-
мизни ўтказишни аввалдан белгилаб 
қўйгандик. Президентимиз томонидан 
янги ҳаёт остонасида бир оиланинг 
бахтли умр бошлаши учун қандай ша-
роит керак бўлса, бизга ортиғи билан 
яратиб берилди. Уй, машина, пул — бу-
ларнинг бари ажойиб имконият, бахт ли 
ҳаётимиз замини, келгуси ютуқлари-
миз учун кучқувват манбаидир.

КªКСИМДАГИ МУКОФОТ МЕНГА
¯АНОТ БА¡ИШЛАДИ

Давлатжон  кАРиМОВ,
“Мард  ўғлон”  давлат  мукофоти 
соҳиби

Эл-юрт хизмати йўлида қилинган ҳар бир саъй-ҳаракат, арзимас меҳнат ҳам, 
албатта, мукофотсиз қолмас экан. Буни мен ўз тақдирим мисолида кўрдим. 
Президентимизнинг шу йил 28 июндаги “Мард ўғлон” давлат мукофоти 
билан тақдирлаш тўғрисида”ги қарорига биноан, бир гуруҳ фидойи ва мард 
ўғлонлар давлат мукофоти билан тақдирланди. Тақдир туҳфасини қарангки, 
тақдирланганлар орасида мен ҳам бор эдим. Бундан ҳам қувонарлиси, 
мазкур юксак мукофотни Ёшлар кунига бағишланган тантанали тадбирда 
шахсан давлатимиз раҳбарининг қўлидан олиш бахтига мушарраф бўлдим!

ни қайтақайта таъкидлади: “Илмдан ўзга 
нажот йўқ”. Чиндан ҳам, илм ва маърифат 
буюк келажагимизнинг пойдевори. Бу йўл-
да хизмат қилаётган инсонларнинг биринчи 
қаторида, албатта, педагоглар туради. Ўзим 
ҳам шу соҳада ишлаётганимдан мамнун-
ман. 2018 йилдан буён Президентимиз та-
шаббуси билан ташкил этилган Эркин Воҳи-
дов номидаги ижод мактабида она тили ва 
адабиёт фани ўқитувчиси сифатида фаоли-
ят юритяпман.

“Қайси миллатнинг она тили ўз вазифасини 
ўтай олмай, бошқа ёт тиллар олдида мағлуби-
ятга учраб, тиз букар экан, ундай миллат кўп 
узоқламаёқ инсоний ҳуқуқларидан ажрайди ва 
ҳаёт дафтари узра инқироз қалами чекилиши 
шубҳасиздир”, деган эди улуғ аллома Али-
хонтўра  Соғуний.

Чиндан ҳам ҳар бир миллатнинг жаҳон май-
донидаги мавқеи шу мезон асосида ўлчана-
ди. Она тилининг ривожи эса, бевосита шоир, 
ёзувчи, олим ва педагогларнинг фаолияти би-
лан узвий боғлиқ. Фаолиятим давомида ижо-
дим, илмийоммабоп мақолаларим ва педаго-
гик ишим орқали она тилимиз ривожига ҳисса 
қўшишга ҳаракат қиляпман. 

Қисқа меҳнат фаолиятим давомида қа-
тор ютуқларни қўлга киритдим. Хусусан, 
2020 йили “Устоз2020” танловида серти-

фикат билан тақдирландим. Ўқувчиларим 
кўриктанловлар ва фан олимпиадаларида 
юқори ўринларни қўлга киритмоқда. Дарс 
давомида, асосан, ўқувчиларда мустақил 
фикр ва дунёқарашни шакллантиришга эъ-
тибор қаратаман. Ўқишни мусобақага ай-
лантирмайман. Ўқиш эҳтиёж эканини уқти-
раман.

Ҳар бир нарса муҳофаза ва эътиборга 
муҳтож. Шу жумладан, тил ҳам! Ватан сарҳади-
ни аскарлар душмандан асраса, миллий тилни 
ижодкор ва олимлар ёт унсурлардан сақлаш-
га интилади, унинг тараққиёти учун курашади. 
Шу жиҳатдан ўзимни ёш ва изланувчан ижод-
кор сифатида чегарада турган аскардай ҳис 
қиламан. Хусусан, тил ва адабиёт масалалари 
ва муаммоларига оид “Гомердан Ҳомергача”, 
“Граждан нега фуқаро эмас”, “Миллат ному-
си”, “Айтмасам, тилим куяди”, “Гар Навоий сўз 
узатти...”, “Туғишган сўзлар” сингари мақола 
ва изланишларимда тилшунослик ва адаби-
ётшуносликдаги қатор долзарб муаммоларни 
қаламга олганман.

Кўксимдаги давлат мукофотига қараб туриб 
бугун мен ҳам бундай дегим келди: Ватаним 
учун, халқим учун фидойилик билан хизмат 
қилишга ҳамиша шайман! 

Менимча, ўша куни мен билан мукофот ва 
медаль олган барча ёшларнинг фикри шундай.

Катта ҳаяжон билан Президентимиз турган 
саҳнга кўтарилар эканман, беихтиёр кўзим 
самимий табассум билан термулиб турган 
давлатимиз раҳбарининг нигоҳларига тушди. 
Нигоҳлар гўё менга бундай дерди: “Мен сени 
яхши биламан, сен — халқнинг суянчи, Ватан-
нинг умидисан. Бу қоракўз инсонлар учун ҳали 
сен кўп ишлар қиласан. Керак бўлса, мана 
мен сенга тоғдай таянч бўлишга тайёрман”. 
 Президентимиз кўксимга юксак мукофотни 
тақар экан, “Муносиб бўл!” деди. Албатта, мен-
га билдирилган бу ишонч, бу рағбат бутун умр 
кучқувват, шижоат бағишлайди.

Президентимиз ўша куни юксак минбарда 
туриб сўзлаган нутқида бир ҳикматли гап-

пРезиДеНТ қАРОРлАРи — ҳАёТДА ВА НАзОРАТДА

Таъкидлаш жоизки, фтизиатрия хизматининг 
тўғри йўлга қўйилиши ва касалликларнинг ол-
дини олиш бўйича қилинган ишлар натижасида 
мамлакатимиз Жаҳон соғлиқни сақлаш ташки-
лотининг Европа минтақавий бюросига аъзо 
53 давлат орасида 3ўринни эгаллаб, халқаро 
миқёсда эътироф этилди.

Авваллари силни аниқлашга 34 ой вақт та-
лаб этиларди. Диагностика ва даволашнинг 
янги усуллари татбиқ этилиши натижасида бу-
гунги кунда касалликка генмолекуляр усулида 
борйўғи 70 дақиқада аниқ ташхис қўйилмоқда. 
Даволашнинг замонавий ва илғор ютуқларини 
қўллаш туфайли юртимизда туберкулёз билан 
касалланиш кўрсаткичи 2,5 баробар, ўлим кўр-
саткичи 68 баробар қисқарди ҳамда даволаш 
самарадорлиги бугун 91,2 фоизга етди. Айни 
пайтда олимларимиз туберкулёзга чалинган бе-
морларнинг даволаниш курсини яна олти ойга 
қисқартириш устида илмий изланишлар олиб 
бормоқда.

Мамлакатимизда амалга оширилаётган силга 
қарши кураш тадбирлари давлатимиз қонунчи-
лик тизими, жумладан, қонунлар, Президент қа-
рор ва фармонлари, ҳукумат қарорлари, соғлиқ-
ни сақлаш тизимидаги миллий дастурлар билан 
белгиланади.

Ҳар қандай ислоҳотни амалга оширишдан ол-
дин, албатта, тизимдаги муаммолар ўрганилади. 
Уни ҳал этиш бўйича изчил режалар тузилади, 
халқаро тажриба натижаларига таяниб, маҳал-
лий тизимга мослашган дастурлар ишлаб чиқи-
лади. Бу борадаги муаммоларни ҳал қилиш, аҳо-
лига фтизиатрия, пульмонология йўналишлари 
бўйича кўрсатиладиган ихтисослаштирилган 
тиббий хизматни янада такомиллаштириш 
ҳамда юртимизда барқарор санитарияэпидеми-
ологик ҳолатни таъминлаш борасидаги тадбир-
ларни кучайтириш, тизимдаги муассасаларнинг 
ресурс салоҳиятини мустаҳкамлаш мақсадида 
Президентимизнинг 2019 йил 13 февралдаги 
“Ихтисослаштирилган фтизиатрия ва пульмо-
нология ёрдами кўрсатиш тизимини такомил-
лаштириш  чоратадбирлари тўғрисида”ги қаро-
ри қабул қилинди.

Ана шу қарорда белгиланган вазифалар ижро-
сини таъминлаш мақсадида Қорақалпоғистон Ре-
спубликаси, вилоятлар ва Тошкент шаҳар силга 
қарши кураш диспансерлари қошида фтизиатрия 
ва пульмонология марказлари ташкил этилди. 
Республика илмий маркази базасида ва барча 
ҳудудларда телемедицина усулида масофадан 
туриб инновацион ўқитиш ва мониторинг олиб бо-
риш марказлари фаолияти йўлга қўйилди. Зеро, 
телемедицинанинг афзаллиги  коронавирус пан-
демияси даврида билинди. Бу усул келажакда 
медицина асосларидан бири бўлиб қолади.

Юртимизда аниқланган барча сил ва силнинг 
резистент тури билан касалланган беморлар 
универсал даволаниш усули билан тўла қамраб 
олинмоқда. Силга қарши кураш тизимида фао-
лият кўрсатаётган мультидисциплинар гуруҳлар 
томонидан беморларни руҳийижтимоий қўллаш 
тизими ташкил этилиши натижасида даволашни 
вақтидан олдин тугатиш жараёни икки маротаба 
қисқарди. Шунингдек, фтизиатрия тизимининг 
силга қарши дори воситаларини мақсадли ишла-
тиш бўйича дорилар менежменти асослари ама-
лиётга тўла татбиқ этилиши бу борадаги ишлар-
ни янги босқичга кўтарди.

Айни пайтда беморларга йўналтирилган ин-
дивидуал даволаш усуллари, касалликнинг 
илк давридан бошлаб амбулатор ҳамда видео
назорат ёрдамида даволаш, қисқартирилган  
6 ва 9 ойлик даволаш усуллари, ўпка ва ўпкадан 
ташқари сил касаллигини даволашда жарроҳ-
лик амалиётининг замонавий усуллари қўллан-
моқда. Кўптармоқли халқаро текширувларнинг 
“TB Practical” лойиҳаси бўйича силнинг резис
тент тури ва унинг оғир шакллари билан касал-
ланган беморларни даволаш мақсадида силга 
қарши янги, замонавий дори воситалари синов-
дан ўтказиляпти. 

Сил ва силнинг резистент турининг оғир шак-
ли билан касалланган беморларни даволаш тад-
бирларига тўла қамраб олиш мақсадида илмий 
марказ базасида, Қорақалпоғистон Республика-
си, Фарғона, Хоразм, Қашқадарё вилоятлари-
даги фтизиатрия ва пульмонология марказлари 
ҳамда Тошкент шаҳридаги 1фтизиатрия клиник 

А²ОЛИ САЛОМАТЛИГИГА 
¯АРАТИЛАЁТГАН ЭЪТИБОР
фтизиатрия ва пульмонология со³асида 

³ам ºз самарасини бермо¿да

Мамлакатимизда аҳоли 
саломатлигини муҳофаза қилиш, 
сил инфекциясидан ҳимоялаш, 
сил ва ўпканинг носпецифик 
касалликлари тарқалишининг 
олдини олиш, барқарор 
санитария-эпидемиологик 
ҳолатни сақлаб туриш бўйича 
аниқ мақсадга йўналтирилган 
ишлар бажарилмоқда. Сил 
касаллигининг олдини олишга 
йўналтирилган энг самарали 
клиник амалиётларни ишлаб 
чиқиш ва татбиқ қилишга катта 
эътибор қаратилаётир.

шифохонасида жами 325 ўринли махсус бўлим-
лар ташкил этилди.

Марказ ташаббуси билан хорижлик инвес
торлар ҳамкорлигида инфекцион назорат воси-
талари ва небулайзерларни юртимизда ишлаб 
чиқариш йўлга қўйилди. Республика, вилоят ва 
шаҳарлар миқёсида фтизиатрия тизимидаги 
муассасалар ва 9 та тумандаги бирламчи даво-
лаш муассасаларида замонавий тезкор молеку-
ляргенетик ташхислаш усули амалиётга татбиқ 
этилди. Мамлакатимизда сил касаллигини эрта 
аниқлаш ва мақсадли даволаш учун фаолият 
кўрсатиб турган тиббий диагностика ускунала-
рига қўшимча равишда халқаро ташкилотлар 
томонидан 10 та GXpert, 3 та HAIN ва 6 MGIT 
диагностика жиҳозлари келтирилди.

Тошкент тиббиёт академиясининг фтизиатрия 
кафедраси номи фтизиатрия ва пульмонология 
кафедраси деб ўзгартирилди ва етук пульмонолог 
мутахассислар билан таъминланди. Ҳудудлардаги 
тиббиёт олийгоҳларининг магистратура мутахас-
сислигига давлат бюджети асосида пульмоноло-
гия ва фтизиатрия йўналишлари бўйича белгилан-
ган норматив ҳужжатлар асосида номзодлар қабул 
қилиниши, замон талабларига жавоб берадиган 
мутахассислар тайёрлаш ва малакасини ошириш 
борасидаги ишларга яна бир мисолдир.

Фтизиатр ва пульмонологлар юртимизнинг 
чекка ҳудудларида истиқомат қилувчи аҳолини 
“Бор меҳримиз шу халқ, шу ватан учун” шиори 
остида тиббий кўрикдан ўтказишда фаол ишти-
рок этмоқда. Мазкур тадбир доирасида 3 654 
нафар фуқаро чуқурлаштирилган тиббий кўрик-
дан ўтказилди. Аҳоли ўртасида туберкулёз ка-
саллиги ва унинг профилактикаси, гельминтоз, 
камқонлик, рахит касалликларининг олдини 
олиш ва эрта аниқлаш борасида суҳбатлар таш-
кил этилди.

Сил ва унинг резистент турлари 
ҳамда ўпканинг носпецифик 
касалликлари билан оғриган 
беморларга кўрсатиладиган 
ихтисослаштирилган тиббий 
хизмат даражасини ошириш, 
ушбу касалликларнинг олдини 
олиш, эрта аниқлаш ва даволаш 
каби тадбирларнинг замонавий 
усулларини амалиётга татбиқ 
этиш мақсадида, илмий марказ 
мутахассислари томонидан 10 та 
халқаро грант доирасида илмий 
изланишлар олиб борилмоқда.

ЖССТ маълумотига кўра, дунёда йилига 8,6 
миллион киши туберкулёз (сил) хасталигига ча-
линмоқда. Бир миллиондан ортиқ бемор эса, 
унинг турли асоратлари туфайли вафот этади. 
Шу боис, жаҳон миқёсида бу касалликнинг олди-
ни олиш, уни барвақт аниқлаш ва даволашнинг 
замонавий усулларини татбиқ этишга жиддий 
эътибор қаратилмоқда.

Мамлакатимизда ЖССТ томонидан тавсия этил-
ган “Туберкулёзга барҳам бериш” стратегиясига 
кўра, миллий дастур ишлаб чиқилган. Бу ўз сама-
расини бермоқда. Ушбу стратегияни амалга оши-
риш натижасида туберкулёзга чалинган беморлар 
стандарт диагностика ва клиник хизматлардан фой-
даланиш имкониятига эга бўлиб, халқаро стандарт-
ларга жавоб берадиган даво олмоқда.

Фтизиатрия муассасаларида туберкулёзга 
қарши дори воситаларига чидамли турларни 
ташхислашни такомиллаштириш мақсадида, 
50 дан ортиқ ўта замонавий генмолекуляр ди-
агностика аппарати ўрнатилди. Узлуксиз ва кенг 
қамровли даволаш учун бу касалликка чалинган 
беморларга юқори сифатли даволаш курси учун 
дорилар бепул берилади. Дориларга чидамли 
туберкулёзга чалинган беморларни даволаш 
учун замонавий қисқа курслар жорий этилмоқда 
ва унга қарши янги дорилар қўлланмоқда.

Мамлакатимизда аҳоли саломатлигига қара-
тилган юксак эътибор соҳада олиб борилаётган 
ишлар мисолида ҳам яққол кўзга ташланади. 
Зеро, халқ саломатлиги ва соғлом миллат ҳар 
бир давлатнинг муҳим бойлиги саналади.

Наргиза  пАРпиеВА,
Республика ихтисослаштирилган фтизиатрия ва пульмонология 
илмий-амалий тиббиёт маркази директори

ªзбекистон Республикаси 
муста¯иллигининг 30 йиллигига

ПРЕЗИДЕНТ Т¤ЁНАСИ



¯алб талпинадиган, дил оши¿адиган
СЕ¥РЛИ ДИЁР!

— Ўзбек тилини унутиб бўладими? Она 
 Ўзбекистонимнинг она тилику бу. Дунёда бун-
дай латиф, гўзал тил борми яна? Бу тилда 
қанчалар ширин сўзлашилади. Ахир ширинсу-
ханлик кимга ёқмайди? Мен ҳам мана шу тил-
да сўзлай оладиганларнинг бири бўлганимдан 
бағоят фахрланаман. Тўғри, ҳаёт тақозосига 
кўра, оила аъзоларим билан Америкада яшаб 
ижод қилиб юрибмиз. Лекин она юртим, киндик 
қоним тўкилган муқаддас замин — Ўзбекисто-
нимни ҳеч вақт ёддан чиқармаганман ва чиқар-
майман ҳам. Ўтган муддат ичида бу юртга 14 
марта юзлаб сайёҳни олиб бордим. Уларни 
ҳам 27 йил аввал ўзим яшаган макон билан 
таништириб, ўзбек тилининг сеҳрли жозиба-
сидан, латиф сўзларидан баҳраманд этдим. 
Бу равон ва ажойиб тилда улуғ мутафаккир 
олим, шоир, давлат арбоби Алишер Навоий ва 
кўплаб буюк инсонлар сўзлашган. Президент 
Шавкат Мирзиёев ўзбек тилининг давлат тили 
сифатидаги нуфузини ошириш борасида жуда 
кўп хайрли ишларни амалга ошираётганидан 
хабарим бор. Ўзбек тили куни байрами ҳам би-
ринчи марта бўлсада, жуда кўтаринки ўтгани-
ни кузатиб туриб, бошим кўкка етди. 

 Ўзбекистон — кўп миллатли давлат. Шу дав-
латда яшаётган барча миллат вакиллари ўзбек 
тилида гапира олиши керак. Биз, бухоро яҳу-
дийлари кўп асрлар меҳмондўст ўзбек халқи 
билан бирга яшаб, бирга ижод қилдик. Бу тилга 
меҳрим баландлигининг асосий сабаби шуки, 
ўзбек тилида умрим бўйи қўшиқлар куйлаб 
келяпман. Ўзбек урфодатлари, ўзбек тарбия-
си ва ўзбек устозлар таълимини олганим учун 
ўзимни ўзбекнинг бир аъзоси, деб биламан ва 
бундан фахрланаман. Америкада, айниқса, 
НьюЙоркда ўзбек болалари мактабдан қайтар 
экан, уларни бир зум гапга соламан. “Сизлар 
ажойиб ўзбек тили билан фахрланинглар ва бу 
тилни ҳеч қачон унутманглар, имкон қадар шу 
тилда кўпроқ гапиринглар”, деб уқтираман.

—  2018 йили Ўзбекистонга келган эдин-
гиз. Ташрифингиз овозингизни соғинган 
ҳамюртларимиз қалбига илиқлик олиб кир-
ди. Ўшанда она юртингиздаги ўзгаришлар-
дан ғурурга тўлиб гапиргансиз. Орадан  
3 йил ўтди. Ўзбекистондаги янгиланишлар, ўз-
гаришлардан бохабар бўлиб турсангиз керак? 
Мамлакатимизда бўлаётган туб ўзгаришларни 
нималарда кўряпсиз, олис Америкадан янги 
Ўзбекистонни кузатиб, нималарни ўйлайсиз? 

—  Албатта, Ўзбекистондаги ўзгаришлар, 
оламшумул янгиликлардан бохабар бўлиб, 
унинг жаҳон ҳамжамиятида тобора юксалаёт-
ганидан ғурурланаман. Бугун Ўзбекистон мин-
тақада тинчликосойишталикка хавф солувчи 
омилларни камайтириш, экологик муаммолар-
ни бартараф этиш борасида етакчилик қилаёт-
гани билан дунё этиборига тушмоқда.

Афғонистонда тинчлик ўрнатиш муаммоси, 
минтақа мамлакатлари ўртасидаги дўстона 
қўшничиликка эришиш, Оролнинг мураккаб 
экологик фожиасига ечим топишдаги фаолия-
ти бунга яққол мисол бўла олади. Президент 
Шавкат Мирзиёевнинг БМТ минбарида Орол 
муаммосига бутун дунё сиёсатчилари эътибо-
рини қарата олганида она Ўзбекистоним учун, 
унинг ажойиб халқи учун яна бир бор хур-
санд бўлдим. Умуман, бугун ростдан ҳам янги  
Ўзбекистон деган буюк бир давлат ўзининг 
буюк мақсадлари йўлида дадил одимлаяпти. 
Бунга жуда кўплаб мисоллар келтириш мумкин.

—  Бугун Учинчи Ренессанс сари қадам 
қўяётган Ўзбекистонда илм-фан, санъат ва 
маданиятга бўлган эътибор ҳам ҳар қачон-
гидан бошқача. 15 апрель санаси маданият 
ва санъат ходимлари куни деб белгиланди. 
Бугунги ўзбек санъатига, унинг эртасига му-
носабатингиз...

— Ҳозирги даврда жаннатмонанд Ўзбекис
тонимизда илмфан, санъат, маданият ва, ай-
ниқса, қадимги шашмақомимиз, бахшичиликни 
қайтадан тиклашга жиддий эътибор берилаёт-
гани бизни ғоят хурсанд қилди. Мақом, бахши-
чилик фестивалларини жуда тантанали тарзда 
ўтказиш қанчақанча маблағ, меҳнат талаб қила-
ди. Бўлажак мақомчилар, бахшилар, шунингдек, 

операчиларни тайёрлайдиган мактабларни таш-
кил қилиш ҳам ўзўзидан амалга ошадиган иш 
эмас. Буларнинг барчасида санъат ва мадани-
ят ходимларининг фаоллиги талаб этилади. 15 
апрелнинг маданият ва санъат ходимлари куни 
деб эълон қилинганидан ҳам беҳад мамнунмиз. 
Ўзбек санъатида эътироф этишга, алоҳида бир 
кунни бағишлашга арзирли, фидойилик кўрса-
тиб келаётган инсонлар жуда кўп. Шу маънода 
ҳам барча ўзбек санъаткорлари, маданият хо-
димларининг қувончига шерикман. Аминманки, 
бундай эътироф, бундай эътибор таъсирида 
келгусида ўзбек қўшиқчилиги, хореография 
санъати, маданияти довруғи янада ошади. 
Зеро, ўзбек телеканаллари орқали ёшларнинг 
шашмақом ва халқ қўшиқларини маҳорат би-
лан куйлашлари мени ҳайратга солади. Юлдуз 
Турдиева, Гулбаҳор Эрқулова каби иқтидорли 
санъат вакилларининг изидан боради улар. Шу 
ўринда айтишни истардимки, янги Ўзбекистон 
болалари, ўзбек ёшлари фан ва спорт олимпи-
адаларида ҳам кўплаб олтин медалларга сазо-
вор бўлиб, мени лол қолдиришяпти. 

— Хабарингиз бор, бу йил Ўзбекистон-
да илк бор Халқлар дўстлиги куни нишон-
ланди. 30 июль куни байналмилал оилада 
барчага ўрнак ва намуна бўлиб келаётган 
кўплаб юртдошларимиз Президентимиз 
фармонига кўра юксак мукофотлар билан 
тақдирланди. Сизнингча, ўзбек элининг 
меҳмондўстлиги қайси жиҳатларда кўпроқ 
намоён бўлади?

— Халқлар дўстлиги куни Ўзбекистон меҳ-
мондўст, бағрикенг эканининг яна бир кўрини-
шидир. Дарҳақиқат, ўша куни орден ва медаль 
олганларни ойнаи жаҳон орқали кўриб, ўзимга 
ҳам Шавкат Мирзиёев самимий чеҳрасида 
табассум билан орден бергани кўз олдимдан 
ўтди. Ўзбекистонда санъат, халқ хўжалиги, ма-
ориф ва бошқа соҳаларда тер тўкиб меҳнат 
қилаётган дўстларнинг бундай эътироф этили-
ши, уларда шу юртга бўлган меҳру муҳаббатни 
янада оширади. 

Шавкат Мирзиёев Америкага келиб, кўп йил-
лик самарали ижодим, ўзбек мақом санъатини 
ривожлантириш, халқимизнинг бой маданий 
меросини дунёда тарғиб этишга қўшган ҳиссам 
учун Ўзбекистон Респуб ликаси халқ артисти 
фахрий унвони билан тақдирлаганида буни яна 
бир бор чуқур ҳис қилдим. Тўғрисини айтсам, 
ўшанда хурсанд лигимдан кўзларимга ёш кел-
ди. Яҳудий бўлсамда, бутун вужудимга ўзбек 
характери, тарбияси, урфодатларининг юксак 
таъсири сингганидан ғурурланиб кетдим. Бу 
менга янги куч, янги ғайрат берди. 83 ёшга кир-
дим. Лекин мақомга бўлган ташналик, қўшиққа 
ошуфталик ҳамон ёшликдагидек. Бундан кейин 
ҳам мақом санъатини янада ривожлантириш, 
халқимизнинг мазкур ноёб маданий меросини 
дунёга кенг ёйишга ҳисса қўшаман. Хорижда 
яшаб ижод қилсамда, ўзбек, тожик, Бухоро 
яҳудийларининг болаларини кўп штатлардан 
бир ерга жамлаганман. Улар учун шашмақом 
академия мактабини очдим. Қарийб 70 нафар 

бола бу ансамблда қатнашади. Шу арзимас 
хизматларим инобатга олингани ҳам Шавкат 
Мирзиёевнинг дўстлик кўпригини бутун дунёга 
ўрнатган азиз инсон эканидан далолат беради. 

Ўзбек халқининг ажойиб фазилатлари, ўзи-
га хос хислатларини бутун жаҳон билади. Ҳо-
зир сайёҳлар сонининг юзлаб баробар ошгани 
ҳам шундан деб биламан. Самарқанд, Бухоро, 
Хива, Шаҳрисабздаги қадимий ёдгорликлардан 
ташқари улар отаонанинг болага, боланинг 
отаонага муносабатини кўриб, ҳавас қили-
шади. Ўзбек халқи яхши биладиган раҳматли 
 дўстим Илёс Маллаев бундай ёзган эди:

Меҳрибонликни саодат
айлаган ўзбек эрур,

Меҳр ила шафқатни одат
айлаган ўзбек эрур.

Ногаҳон бир кимсани
кўрганда эшик олдида

Кимлигини сўрмай зиёфат
айлаган ўзбек эрур.

Кўз очиб дунёга келса,
ассаломни ўргатиб,

Барча ҳурматни одат
айлаган ўзбек эрур.

—  Бу йил Ўзбекистон ўз мустақилли-
гининг 30 йиллигини нишонлайди. Ўзбек 
халқига байрам тилакларингиз...

— Яна бир карра ва қайтақайта айтишдан тол-
майманки, чорак асрдан ортиқ вақт Ўзбекистондан 
ташқарида истиқомат қилиб келаётган бўлсамда, 
киндик қоним тўкилган юртга бўлган меҳрим, 
муҳаббатим қалбимнинг тубтубида яшайверади. 
Ўйим, ҳистуйғуларим, қарашларимда ўзбекларга 
хос самимият, соддалик, тантилик яққол сезилиб 
туради. Шу боис, азиз ватандошларимга, авва-
ло, фаровон, хотиржам ҳаёт, соғликсаломатлик 
сўрайман. Қолаверса, одил, жонкуяр юрт раҳба-
ри билан бундан кейин ҳам елкамаелка туриб, 
мустаҳкам янги Ўзбекистонни бунёд этишларида 
туганмас куч, метин ирода тилайман.

* * *
Санъаткор билан суҳбат шу аснода якун-

ланди. Мақоламиз хотимасида Ўзбекистонни 
шу қадар севиб, ардоқлаган, шашмақомдек 
миллий бойлигимизни Америкада янги авлод 
вакилларига етказаётган Изро Малаков шаъ-
нига ижтимоий тармоқларда юртдошларимиз 
томонидан битиб қолдирилган илиқ фикрларни 
келтириб ўтишни жоиз топдик. 

“Изро Малаков, сиз ва сизнинг нафасингиз-
ни, қўшиқларингизни биз ўзбеклар ҳамон соғи-
намиз”. 

“Сизга тасанно, ўзбек тилини бузмасдан 
гапиряпсиз. Ватан соғинчи кўриниб турибди. 
Бу сўзларни мусофирликда юрган инсонлар-
гина дилдан ва бутун вужуди билан сезади. 
Олис Москва шаҳридан мазза қилиб томоша 
қиляпман”.

“Қанча ўзбек актрисалари, артистлари ўз 
она тилини билмайди, мана шу акамиз яша-
син, юзларга киринг”.

“Яшанг, Изро ота, АҚШда бўлсангиз ҳам 
 Ватанни унутмабсиз”.

* * *
Ҳа, биз ҳам чин юракдан “яшанг, Изро ота!” 

дегимиз келди. Ватаннинг тупроғини ҳар недан 
азиз билган бундай инсонлар ватанпарварлик-
да барчага ибратдир. Зеро, улар тимсолида 
Ватандан олисда юрган мингминглаб юртдош
ларимиз она замин сари талпинаверадилар, 
Ўзбекистонни қўмсайверадилар. 

Ўзбекистон ана шундай қалб талпингувчи, 
дил ошиқувчи сеҳрли диёр!

НУРЛИ НИЯТЛАР САОДАТИ

Президентимиз Шавкат Мирзиёевнинг “Ватандошлар” жамоат 
фондини ташкил этиш тўғрисидаги қарори, шубҳасиз, жуда узоқни 
кўзлаб, миллат қадри, халқ манфаати, Ватан истиқболини ўйлаб 
қабул қилинган тарихий ҳужжатдир. 

ифТихОР 

Агар таъбир жоиз бўлса, бу қарор дунёнинг 
турли минтақаларида, юзлаб мамлакатларда 
истиқомат қилаётган азиз ватандошларимиз 
учун ўз она Ватанига самимий чорлов, шунинг
дек, ўзликни англаш ва қадрлаш борасида 
очилаётган қутлуғ дарвоза, нурафшон йўл. Бу 
дарвозадан фақат ёруғ кўнгил, хуш ният, мус
таҳкам эътиқод, соғинч ва муҳаббат билан кир-
моқ жоиз.

Дунёда ўз онасини соғинмай яшайдиган 
 инсон бўлмайди. Шундай экан, она Ватани — 
жонажон Ўзбекистонимизни соғинмаган ватан-
дошларимизни ҳам топиш қийин. Улар айни 
кез қанчалик тараққий этган, бой ва улуғвор 
давлатларда истиқомат қилмасин, гўзал 
шароит ларда ишлаётган бўлмасин, барибир 
Заҳириддин Бобур ҳазратлари бошидан ўтказ-
ган соғинч изтиробини туяди, ҳис қилади — гоҳ 
пинҳон, гоҳ ошкора Ватан тупроғининг ислари-
ни, ифорларини қўмсайверади.

Мазкур қарорнинг мақсадмуддаоси баён 
қилинган илк жумлаларнинг ўзиёқ инсоннинг 
қалб кўзини очиб юборади: “Хорижда истиқо-
мат қилаётган Ватандошларни тарихий Вата-
ни атрофида янада жипслаштириш, уларнинг 
қалби ва онгида юрт билан фахрланиш туйғу-
сини юксалтириш, миллий ўзликни сақлаб қо-
лиш...”.

Бугунги замонда жуда кўплаб мамлакатлар 
ўз аҳолиси, фуқароларининг ҳаётини фаро-
вон қилишга, истакларини амалга оширишга 
кучқувват, имкон тополмай ҳалак бўлиб тур-
ган пайтда мамлакатимиз раҳбариятининг 
узоқни кўзлаб юритаётган сиёсати нене дав-
латларнинг ҳавасини келтираётгани муқар-
рар. 

Бу хайрли, айни пайтда, хорижда истиқомат 
қилаётган миллионлаб ватандошларимиздан 
ташқари уларнинг юртимизда қолган қарин-
дошуруғлари, жонжигарлари орзиқиб кутган 
тарихий ҳужжат аслида. Қарорни бандмабанд 
ўқиганингиз сари кўнглингиз тиниқлашиб, 
чеҳрангиз офтобланиб, вужудингиз қувватла-
ниб, давлатимизга, халқимизга ишончингиз 
ортиб боради. Ҳа, бу ҳар бир банди нурли, 
мағзи тўқ ғоялар саодатига йўғрилган қарор 
ўзўзидан вужудга келиб қолмаган. Булар ас-
лида чорак аср аввал қилиниши лозим бўлган, 
аммо замона зайли билан истиқболи чўзилган 
илтижолар инъикосидир.

Президентимизнинг нияти ғоят самимий, 
ғоят улуғ. Биз дунё илмфани, маданияти, 
маърифати, тараққиётида туб бурилиш ясаган 
икки Ренессанс — буюк Уйғониш пойдевори-
ни яратган аллома аждодларимизнинг руҳи 
поки олдида масъулмиз, қарздормиз. Энди 
дунё ўзбеклари Имом Бухорий, ҳазрат Наво-
ий, Абу Райҳон Беруний, Абу Али ибн Сино 
номи билан бирлашадиган кунлар, янги Ўзбе-
кистон бағрида уларга муносиб авлод шакл-
ланаётганини исботлайдиган дамлар келди. 
Энди миллий ўзликни англаш, дунёнинг қайси 
нуқтасида бўлишидан қатъи назар, ўзбек бў-
либ яшаш, тилини, элини, бобою момолардан 
мерос — бемисл маънавиймаърифий хазина-
ларни унутмай яшаш, қолаверса, бирбирига 
ҳам моддий, ҳам руҳий жиҳатдан елка тутиб, 
ҳамкор, ҳамфикр, ҳамдард бўлиб нафас олиш 
“Ўзбекман! Ўзбекистонданман!” деган ҳар бир 
миллатдошимизнинг, юртдошимизнинг фар-
зандлик бурчи бўлмоғи шарт.

Қарорнинг амалий мақсади бу улкан за-
минда Ўзбекистон деган мамлакат борлигини 
барчага эслатиб қўйиш! Токи нафақат янги 
Ўзбекистон фуқаролари, дунёнинг юзга яқин 
мамлакатида истиқомат қилаётган ўн милли-
ондан зиёд ватандошимиз ҳам ўзидан, мил-
латидан, тилидан ифтихор қилиб яшасин! 
Токи ортида Шарқнинг машъали — серқуёш 
Ўзбекис тони борлигини, бутун дунё халқлари 
тинчлиги, омонлиги ва бирдамлигини кўзлаб, 

оқилона сиёсат юритаётган Президенти бор-
лигини ҳис қилсин. Зеро, Мир Алишер Навоий 
ўз даврида ифтихор ила айтганидек:

Турк назмида чу мен тортиб алам,
Айладим ул мамлакатни якқалам!
Ана шу “якқаламлик” — якдиллик, бир тану 

бир жон бўлиб яшаш саодати ва масъулияти 
бугун ватандошларимизнинг янги Ўзбекистон-
ни қуришга, унинг янги парвозлари учун мус
таҳкам қанот бўлишга даъват этади. 

Унутмаслик керакки, “Ватандошлар” жамо-
ат фонди амалга оширадиган барча эзгу ишлар 
халқаро ҳуқуқ нормаларига амал қилган ҳолда, 
ватандошлар истиқомат қилаётган мамлакатлар-
нинг қонунлари ва Ўзбекистон Республикасининг 
халқаро шартномалари асосида хорижда яшаёт-
ган ватандошларимизнинг ҳуқуқ ва эркинликла-
рини ҳимоя қилишни кўзда тутган. Қолаверса, 
хорижда мураккаб ҳаётий вазиятга тушиб қолган 
ватандошларни белгиланган тартибда моддий 
ва ижтимоий қўллабқувватлаш, уларга ахборот 
жиҳатидан ва ҳуқуқий ёрдам кўрсатиш, ўзбек 
тили, маданияти ва анъаналарини сақлаб қолиш 
ва ривожлантиришга қаратилган фаолиятни қўл-
лабқувватлаш, юртимизнинг бой илмий, мада-
ний ва маънавий меросини кенг тарғиб қилиш ва 
оммалаштириш сингари долзарб масалаларга 
жўяли ечим топишдек шарафли, айни пайтда му-
раккаб вазифалар ижроси ҳам ушбу жамоат фон-
дининг чекига тушади.

Фонднинг вазифалари ниҳоятда кенг 
қамровли ва эртанги кун учун муҳим. Дарвоқе, 
ҳозир хорижда ўзбек тили ўқитилаётган таъ-
лим муассасаларини кадрлар билан таъмин-
лаш ҳам муҳим вазифалардан ҳисобланади. 
Шунинг учун хориждаги ватандошларни олий 
таълим муассасаларига ўқишга қабул қилиш 
шартномасига кўра, Ўзбекистон фуқаролари-
га тенглаштириш назарда тутилгани мазкур 
фонднинг илк қадамлари сифатида қабул қи-
линса, нур устига нурдир.

Бир пайтлар муаммолар ўзанига 
айланиб қолган жуда кўплаб 
соҳаларда кейинги 4-5 йил 
ичида катта кўламдаги эзгу 
ишлар амалга оширилдики, 
“Ватандошлар” жамоат фондини 
ташкил этиш тўғрисидаги қарор 
ўша хайрли ташаббусларнинг 
узвий давомидир. Бу, албатта, 
қувонарли ҳодиса. Айниқса, 
биз ижодкорларни мамнун 
этадиган жиҳати — хорижда 
ватандошлар томонидан ташкил 
этиладиган нуфузли тадбирларда 
мамлакатимизнинг фан 
арбоблари, диний уламолари, 
маданият ва санъат вакиллари, 
спортчилари қаторида 
таниқли ёзувчи ва шоирлар 
иштирокини таъминлашга 
кўмаклашиш ҳам назарда 
тутилган. Табиийки, хориждаги 
юртдошларимиз орасида 
адабиётга ихлосмандлари бисёр, 
ҳатто жуда баракали қалам 
тебратиб, ўз асарлари билан 
жаҳон китобхонлари меҳрини 
қозонаётган ижодкорларимиз 
бор. Улар билан учрашув, дилкаш 
гурунглар, ўзбек адабиётининг 
эртанги кунига доир суҳбатлар 
мана шу фонд кўмагида, 
кўламида юз бериши янада 
завқлидир.

Қарордаги яна бир эътиборли жиҳат шуки, 
“Ватандошлар” жамоат фондининг олий орга-
ни — Васийлик кенгаши тўлақонли фаолият 
юритиши учун иқтисодий асоси яратиб берил-
ган. Фондни ташкил этиш учун дастлабки за-
рурий маблағ сифатида Вазирлар Маҳкамаси-
нинг захира жамғармаларидан 5 миллиард сўм 
маблағ ажратилади. Бундан ташқари, фонд 
учун ҳисоб рақами очилиб, унга тушадиган 
 маблағлар манбаси аниқ кўрсатилган...

Мухтасар айтганда, “Ватандошлар” жамо-
ат фонди дунё ўзбеклари, қонқардош миллат 
вакиллари — барча ватандошлар йўлига ёқил-
ган чироқ. Бу эзгу мақсад, иншааллоҳ, ўзининг 
мевасини, самарасини беради. Муҳими, ер 
шарининг турфа масканларидан макон топган 
қоракўз халқимиз вакилларининг кўнгли тоғдек 
юксалади, ўзига бўлган ишончи, ғурурифти-
хори янада ортади. Президентимиз раҳбарли-
гида Ўзбекистоннинг ҳар жабҳада чиндан ҳам 
янгиланаётганига, унинг юксак марраларга 
элтувчи нурафшон ғоялари, муаззам орзуин-
тилишлари рўю рост, самимий эканига амин 
бўлишади. 

Маҳмуд  ТОиР,
ўзбекистон  халқ  шоири

Суҳбат сўнггида таниқли санъаткор, АҚШда яшаб ижод қила-
ётган ватандошимиз, Ўзбекистон халқ артисти Изро Малаков   
"Янги Ўзбекис тон" газетаси мухлислари учун ажойиб қўшиқ ижро этиб 
берди. Ушбу ижрони қуйидаги QR код орқали тинглашингиз мумкин.

ªзбекистон Республикаси 
муста¯иллигининг 30 йиллигига

Ўзбекистон вақти билан 21:45. Телефон жиринглади. 
Қўнғироқ телеграм тармоғидан эканини пайқаб, чет элдаги 
таниш лардан биридир, деган хаёлга бордим. Телефон экра-
нидаги Изро Малаков деган ёзувни кўргач, бироз ҳаяжонлан-
дим-у, яшил тугмани сурдим. Ўша таниш, қадрдон, “Қурбон 
ўлам”ни маромига етказган овоз жаранг берди: “Ассалому 
алайкум, Ўзбекис тонга алангали саломларим”, деган оташин  

сўзлар таъсирида Изро Малаковга салом беришни ҳам 
 унутиб, гапни “минг ташаккур сизга”, дейишдан бошлабман. 

Бундан 27 йил аввал Америка диёрига кетиб, ўша ерлик-
ка айланган бўлса-да, бу инсоннинг ўзбек тилини оҳангдор, 
товушларга урғу бериб гапирганидан қувониб кетдим.  
Шу боис, санъаткор билан суҳбат аввалида унинг ўзбек тили-
га садоқати сабаблари билан қизиқдик.


